
出版者言



《名医遗珍系列》旨在搜集、整理我国近现代著名中医生前遗留的著述、文稿、讲义、医案、医话等等。这些文献资料，有的早年曾经出版、发表过，但如今已难觅其踪；有的仅存稿本、抄本，从未正式刊印、出版；有的则是家传私藏，未曾面世、公开过，可以说都非常稀有、珍贵。从内容看，有研习经典医籍的心悟、发微，有个人学术思想的总结、阐述，有临证经验的记录、提炼，有遣方用药的心得、体会，篇幅都不是很大，但内容丰富多彩，各具特色，有较高的学术和实用价值，足资今人借鉴与传承。

寻找、搜集这些珍贵文献资料是一个艰难、漫长而又快乐的过程。每当我们经过种种曲折得到想要的资料时，都如获至宝，兴奋不已，尤其感动于这些资料拥有者的无私帮助和大力支持。他们大都是名医之后或其门生弟子，不仅和盘托出，而且主动提供相关素材、背景资料，很多人还亲自参与整理、修订。他们的无私品质和高度责任感，也激励、鞭策我们不畏艰难，更加努力。

有道是“巴蜀自古出名医”。巴蜀大地，山川俊秀，物产丰富独特，文化灿烂悠久，不仅群贤毕集，而且名医大家辈出，代有传人，医书诊籍充栋，分量十足，不愧为“中医之乡，中药之库”。因此，我们特别推出《巴蜀名医遗珍系列丛书》，精心汇集了陈达夫、吴棹仙、李斯炽、熊寥笙等16位现代已故巴蜀名医的珍贵遗著、文稿，以展现巴蜀中医的别样风采。尤其值得一提的是，此次由巴蜀名中医马烈光教授亲任主编，年逾九旬的中医泰斗李克光教授担纲主审，确保了这套丛书的高品质和高水平。另外，还有相当部分的巴蜀名医资料正在搜集整理中，会在近期集中出版。

今后，我们还将陆续推出类似的专辑。真诚希望同道和读者朋友提出意见，提供线索，共同把这套书做成无愧于时代的精品、珍品。

中国中医药出版社

2016年8月4日




前言



自古以来，以重庆为中心所辖地区称为“巴”，以成都为中心的四川地区称为“蜀”，合称“巴蜀”或“西蜀”。隋代卢思道曾云：“西蜀称天府，由来擅沃饶。”巴蜀大地，不仅山川雄险幽秀，江河蜿蜒回绕，物产丰富独特，而且文化灿烂悠久，民风淳朴安适，贤才汇聚如云。现代文学家郭沫若曾谓：“文宗自古出西蜀。”“天府”巴蜀，不仅孕育出了大批横贯古今、闪耀历史星空的大文豪，如汉之司马相如、扬雄，宋之“三苏”等，也让“一生好入名山游”的李白、杜甫等恋栈不舍。

更令人惊叹者，巴山蜀水，不仅群贤毕集，复名医辈出，代有传人。早在《山海经》中已有“神医”巫彭、巫咸，其后，汉之涪翁、郭玉，唐之昝殷、杜光庭，宋之唐慎微、史崧，清之唐宗海、张骥、曾懿等，举不胜举。尤其在近现代，名噪一时的中医学家，如沈绍九、郑钦安、萧龙友、蒲辅周、冉雪峰、熊寥笙、李重人、任应秋、杜自明、李斯炽、吴棹仙等，均出自川渝巴蜀。如此众多出类拔萃的中医前辈名宿，其医德、医术、医学著述、临床经验、学术思想及治学方法，都是生长、开放在巴蜀这块大地上的瑰丽奇葩，为我国中医药事业的发展增添了光辉篇章，是一份十分值得珍惜、借鉴和弘扬的、独具特色的宝贵民族文化遗产和精神财富。

“自古巴蜀出名医”，何也？

首先，巴蜀“君王众庶”历来重视国学。巴蜀地区历史文化厚重，广汉三星堆、成都金沙遗址等，不断有考古学新发现揭示着本地文化的悠久。西汉之文翁教化为巴蜀带来了中原的儒道文化，使巴蜀文化渐渐融入了中华文化之中。而汉之司马相如、扬雄之文风，又深深体现着巴蜀文化的独特性。巴蜀人看重国学，文风颇盛，即使在清末民国之初，传统文化横遭蹂躏时，巴蜀仍能以“国学”之名将其保留。另外，蜀人喜爱易学，宋朝理学家程颐就说“易学在蜀”，体现出易学是巴蜀文化的重要特征。“医易同源”，易学在巴蜀的盛行，使巴蜀中医尤易畅晓医理并发挥之。就这样，巴蜀深厚的文化底蕴为生于斯、长于斯的巴蜀中医营造了一块沃土，提供了丰厚的精神濡养。

其次，巴蜀地区中医药资源得天独厚。四川素有“中药之库”的美称。仅药用植物就有5000余种，中药材蕴藏量、道地药材种类、重点药材数量等，均居全国第一位。“工欲善其事，必先利其器”，有了丰富的中药材资源，巴蜀中医就有了充足的“利器”，药物信手拈来，临床疗效卓著，医名自然远扬。

最后，巴蜀名山大川众多，风光旖旎，道学兴盛，道教流派颇多，“仙气”氤氲。鲁迅先生曾谓“中国文化的根柢全在道教”，道学、道教与中华文化的形成有着密切的关系，与中医学更具“血肉联系”。于道而言，史有“十道九医”之说；于中医而言，中医“至道”中有很大部分内容直接源于道，不少名医精通道学，或身为道教中人，典型者如晋代葛洪及唐代孙思邈。巴蜀地区，道缘尤深。且不说汉成帝时，成都严君平著《老子注》和《道德真经指归》，使道家学说系统化，对道学发展影响深远。仅就道教名山而言，“蜀国多仙山”，如四川大邑县鹤鸣山为“道教祖庭”，东汉张道陵于此倡“正一盟威之道”，标志着道教的形成；青城山为道教“第五洞天”，至今前山数十座道教宫观完好保留；峨眉山为道教“第七洞天”，今仍保留有诸多道教建筑。四川这种极为浓厚的道学氛围，洵为名医成长之深厚底蕴。

自古巴蜀出名医，后人本应承继其学，发扬光大。然而，即使距今尚近的现代巴蜀名医，其学术经验的发掘整理现状堪忧。有的名医经验濒于失传；有的以前虽然发表、出版过，但如今难觅其踪；间或有一些得以整理问世，也多由名医门人弟子完成，呈散在性，难保其全面、系统、完善。如现代已故巴蜀名医中，成都李斯炽、重庆熊寥笙、达县龚益斋、大邑叶心清、内江黄济川、三台宋鹭冰等，这些医家，虽有个人专著行世，但一直缺乏一套丛书将其学验进行系统汇总与整理。

此外，现有的名医经验整理专著，多将其学术思想和临床经验分册出版，较少赅于一书，全面反映名医的学术特点。而有些名医在生前喜手录医悟、医论与医方、医案，因未得出版，遂留赠门人弟子，几经辗转，终濒临失传。如20多年前去世的名医彭宪彰，虽有《叶氏医案存真疏注》一书于1984年出版，但此书仅为几万字的注解性专著，只反映了彭老在温病学方面的学术成就。而他利用业余时间，手录的大量临床验案，至今未得到全面发掘整理，近于湮没无闻，遑论出版面世。痛夫！这些乃巴蜀杏林的巨大损失！

吾从小跟名师学中医，于20世纪60年代末参加医疗卫生工作，70年代在成都中医学院毕业留校从事医、教、研工作至今。在此期间，与许多现代巴蜀名医熟识，常受其耳提面命和谆谆教诲。几十年来，深感老前辈们理用俱佳，心法独到，临床卓有良效，遗留资料内容丰富多彩，具有颇高的学术和应用价值，若不善加搜集整理，汇总出版，则有绝薪之危。有鉴于此，我们早冀系统搜集整理出版一套现代已故巴蜀名医丛书，这也是巴蜀乃至全国中医界盼望已久的大事。适逢中国中医药出版社亦有此意愿，不谋而合，颇为相惜。此套丛书的出版幸蒙年逾九旬的巴蜀中医泰斗李克光教授垂青、担纲主审，并得到了国家中医药管理局、四川省中医药管理局、重庆市中医药管理局、四川省中医药科学院、成都中医药大学等的政策支撑，以及重庆金阳等企业的资金支持。尚得到不少名医之后或其门生弟子主动提供文献资料和相关素材之鼎力相助，更因成功申报为四川省社科课题而顺利完成了已故巴蜀现代名医存世资料的搜集、整理研究工作。对此，实感幸甚，诚拜致谢！

恰逢由科技部、国家中医药管理局等15个部委主办的“第五届中医药现代化国际科技大会”在成都隆重召开及成都中医药大学60年华诞之际，双喜临门，盛事“重庆”，愿以是书为贺，昭显巴蜀中医名家近年来的成果，尤可贻飨同道，不亦快哉！

丛书付梓之际，抚稿窃思，前辈心法得传，于弘扬国医，不无小益，理当欣喜；然仍多名医无继，徒呼奈何！若是丛书克竟告慰先贤，启示后学之功，则多年伏案之苦，亦何如也！

纸牍有尽，余绪不绝，胪陈管见，谨作是叙！并拟小诗以纪之：

巴蜀医名千载扬，济羸获安久擅长；

川渝杏林高翥日，岐黄仁术更辉煌。

丛书主编 马烈光

2016年8月于成都中医药大学




原任序



针刺之道，古者粗守形，上守神；今言针者，守形且不易得，遑言守神哉。《灵枢·小针解》云：“粗守形者，守刺法也。上守神者，守人之血气有余不足，可补泻也。”刺法《灵枢》言之綦详，非卒读无以知其原，概举之约有四端：日穴法，日开阖，日迎随，日飞经走注。穴法则子午流注为最。子为阳，午为阴，言人身十二经脉阴阳之气，各流行贯注诸穴而无已时也。十二经脉，手足三阴经各得五穴，手足三阳经各得六穴，以应五行井、荥、俞、经、合也（六腑各多一原穴）。经言所出为井，所溜为荥，所注为输，所行为输，所人为合。手不过肘，足不过膝。阳干三十六穴，阴干三十穴，共成六十六穴是也。开阖虽为急病所不拘，而为缓病所必守。法以天干戊土，起甲逆行。甲丙戊庚工为阳，乙丁己辛癸为阴。阳井金，阴井木。每日十二时小周于身，十日大周于身，辗转流注。阴阳错落，相生相合者为开，则刺之；相克者为阖，则不刺。盖值生我我生及相合者，乃气血生旺之时，故可辨虚实刺之；克我我克及阖闭时，则气血衰绝，非气行未至，即气行已过，刺之妄引邪气，坏乱真气，故当知慎。迎随，迎其气之方盛而夺之，泻法也；随其气之方虚而济之，补法也。《素问》云：“泻必用方。方者以气方盛也，以月方满也，以日方温也，以身方定也，以息方吸而内针，乃复候方吸而转针，乃复候方呼而徐引针，故曰泻必用方，其气而行焉。补必用圆。圆者行也，行者移也，刺必中其荥，复以吸排针也。此亘古不易法也。若合以子午，则左为阳，右为阴，从子至午，男子阳进阴退。针者内转为泻，外转为补，从午至子，则阳退阴进。针者外转为泻，内转为补，女子反之。飞经走注，经虽不载，亦不外于子午迎随之道。凡言九者，即子阳也。凡言六者，即午阴也。阴日则泻六补九，阳日则泻九补六是也。经言知为针者信其左，不知为针者信其右。当刺之时，必先以手压按所针荥输之处，切而散之，爪而下之，弹而弩之，扪而循之，动而伸之，推而按之，通而取之，摇而出之，外引其门，以闭其神。凡此四端，足以质今之持针者，殊不易遘。惟余老友棹仙吴丈，信之笃而行之久，言之挚而操之卓越。观其《说难》之作，信知余言之非虚誉。乙未冬，丈奉邀出席北京全国政协会。会毕，献子午流注环周图于毛泽东主席，盖活人之心切于活国也。主席受而嘉之，浮以大白，记者彰其事于报端，丈之子午针法遂闻于国中矣。驰书请益者，绎络不绝。而丈忙于诊务，未暇作答。无已，乃作《子午说难》，以公诸天下。然丈勤于立德，而疏于立言，执笔者再，停搁者再，春秋已易，未尽其功。今春余告丈曰：“喁喁望说难者盈天下，盍屏去诊务而早成其事乎。”丈曰可，遂来学校，与余面席共事，期月竟成，得以告慰天下之喁喁望者矣。丈欣然曰：“针灸之道，斯发凡尔，登堂入室，非尽解《灵枢》，无以偿其志。古之注《灵枢》，如史崧、马莳、张志聪、汪忍庵、黄元御等，文非不善也，理非不娴也，惜均不长于针刺灸焫，凡经络、经穴、开阖、迎随、走注诸理不能尽其隐曲。吾垂老矣，当黾勉成之。”余拜曰：“谨诺。”丈之志尚矣，余当执弟子礼助成之，天下志士得无企予望乎。斯役也，其门下卢亚新君为之绘图记书，周余生君为之补证验案。二子者，各能承丈之业而嗣之。日中月明，酒熟茶香，联句讲学，谆谆不倦，齿牙余论，获教匪鲜。则丈不仅为余之良友，亦终身之良师也。是为序。

1957年4月

教弟任应秋拜撰于重庆市中医进修学校

子午流注环周一图，乃二十年前重庆针灸同仁尝开星期晚会共同研究，未几成立国医药馆，遂绘此图，张贴壁间，以作临证开时取穴之用，为免发生晕针之弊。数年后，抗日战起，重庆“五三”“五四”被大轰炸，各大学、各中小学纷纷退避山洞，国医药馆亦同时迁入山洞中。是年病疟者特多，盖洞中受寒，夏暑而汗不出，故多疟病。病疟者，服奎宁、疟涤平无效，来我国医药馆，请与用针。我馆用烧山火、透天凉之手法，依开时取穴，治愈疟疾，不知凡几。群众称赞我馆，用针不发生休克（即晕针）。盖依照子午开时取穴用针之效也。新中国成立以后，本市成立卫生工作者协会。针灸同志济济一堂，共同研究《灵枢》，并详阅此图，赞同付印。上年北京召开政协会，遂将此图献毛主席。载诸《健康报》，惟语焉不详，国内针灸家，多来函问难。无已，乃撰用《灵枢》及各针灸家学说，为《子午流注环周图说难》二卷。上卷收集子午六十六穴，暨别络十二穴、下合三穴。分析穴位、证治、可针、可灸、忌针、禁灸。并嘱其门下卢亚新，另绘十二小图，分经量定八十一穴之正位参其间。下卷分言用针补泻、寒热、升降各种手法。有周子余生者，从余临证已久，嘱其将可考用针之病历抄录数则于卷末，以供当代针灸群贤之赏鉴。然岐黄问答用针之理，经不同络，脉异所别。节之交，三百六十五会；本神本藏，逆顺阴阳，玄冥幽微，变化难极。此流注数十穴，仅一隅之举，撮其要，以供急需之用。拟暇时再将《灵枢》全经八十一篇逐字句而细注之，以发皇祖国数千年丰富多彩之针灸学理。嗟乎，行之难，言之亦非易也。

1957年“五一”劳动节

重庆市第二中医院吴棹仙




内容提要



吴棹仙（1892—1976），重庆巴县人，著名中医学家、针灸学家。得针灸大师许直初子午、灵龟针法秘传，享有“神针”之誉。毕生治学严谨，崇尚实践，经验丰富，医理精深，长用经方，屡起沉疴，为当代知名经方学家。1956年2月，参加全国政协会议期间，将其珍藏多年的《子午流注环周图》献给毛泽东主席，受到赞誉。

本书为《巴蜀名医遗珍系列丛书》之一，除珍贵的“子午流注环周图”外，共分上下两卷。上卷收集子午六十六穴及别络十二穴、下合三穴，分析穴位、证治、可针、可灸、忌针、禁灸，并用十二小图，依据灵枢骨度篇尺寸，分经量定穴位，说明它的基本原理。下卷主要解释“五脏五腧、六腑六腧”“终始根结”的意义，说明补泻、寒热、升降、卧针迎随、进针、催气、调和营卫等手法，并将用针脉法、针效、针害、针灸禁忌及经正六合等做了扼要的解释。最后，吴老还从数千个经自己治疗而收效显著的病案中，摘录了七个典型案例，以资参考。

全书持论素朴，平正不偏，论述经络府俞、阴阳会通等深奥理论，即使是玄微之处，也阐述得十分具体、显明，可作为探究中医阴阳、五行、六气等中医学说的重要参考资料，对研究《内》《难》《甲乙》等中医经典也能起到羽翼的作用。






吴棹仙像








吴棹仙向毛主席进献子午流注环周图








吴棹仙著作封面及题词（林森荣副研究员提供）








吴棹仙为孙作家训（吴老嫡孙吴传先所长提供）

上 卷 本腧穴说难




手太阴肺经五腧穴




一、少商（井穴）

三、太渊（输穴）





四、经渠（经穴）





五、尺泽（合穴）




手阳明大肠经六腧穴




一、商阳（井穴）

三、三间（输穴）





四、合谷（原穴）





五、阳溪（经穴）





六、曲池（合穴）




足阳明胃经六腧穴




一、厉兑（井穴）





二、内庭（荥穴）





三、陷谷（输穴）





四、冲阳（原穴）





五、解溪（经穴）





六、足三里（合穴）




足太阴脾经五腧穴




一、隐白（井穴）





二、大都（荥穴）





三、太白（输穴）





四、商丘（经穴）





五、阴陵泉（合穴）




手少阴心经五腧穴




一、少冲（井穴）





二、少府（荥穴）





三、神门（输穴）





四、灵道（经穴）





五、少海（合穴）




手太阳小肠经六腧穴




一、少泽（井穴）





二、前谷（荥穴）





三、后溪（输穴）





四、腕骨（原穴）





五、阳谷（经穴）





六、小海（合穴）




足太阳膀胱经穴腧穴




一、至阴（井穴）





二、通谷（荥穴）





三、束骨（输穴）





四、京骨（原穴）





五、昆仑（经穴）





六、委中（合穴）




足少阴肾经五腧穴




一、涌泉（井穴）





二、然谷（荥穴）





三、太溪（输穴）





四、复溜（经穴）





五、阴谷（合穴）




手厥阴心包络五腧穴




一、中冲（井穴）





二、劳宫（荥穴）





三、大陵（输穴）





四、间使（经穴）





五、曲泽（合穴）




手少阳三焦六腧穴




一、关冲（井穴）





二、液门（荥穴）





三、中渚（输穴）





四、阳池（原穴）





五、支沟（经穴）





六、天井（合穴）




足少阳胆经六腧穴




一、窍阴（井穴）





二、侠溪（荥穴）





三、临泣（输穴）





四、丘墟（原穴）





五、阳辅（经穴）





六、阳陵泉（合穴）




足厥阴肝经五输穴




一、大敦（井穴）





二、行间（荥穴）





三、太冲（输穴）





四、中封（经穴）





五、曲泉（合穴）




十二别络




一、列缺





二、偏历





三、丰隆





四、公孙





五、通里





六、支正

八、大钟

十、外关





十一、光明





十二、蠡沟




手三阳足下合穴




一、巨虚上廉（手阳明下合穴）





二、巨虚下廉（手太阳下合穴）





三、委阳（手少阳下合穴）





下 卷 五脏五腧、六腑六腧说难




终始根结



补泻手法




一、男子午前





二、男子午后





三、午前泻针手法男女不同





四、午前补针手法男女不同





五、午后泻针手法男女不同





六、午后补针手法男女不同




寒热手法



升降手法




一、五脏脏气上升之法





二、五脏脏气下降之法




卧针迎随手法



进针手法



催气手法



调和营卫手法



用针脉法



针效



针害



针灸禁忌




一、十二禁针





二、忌灸者八穴②





三、妊妇忌针者二穴③




经正六合



医案七则



本输穴即景诗十二首




渔翁（咏手太阴肺五腧穴）





夜色（咏手阳明大肠六腧穴）





秋风（咏足阳明胃六腧穴）





野寺（咏足太阴脾五腧穴）





班师（咏手少阴心五腧穴）





观涨（咏手太阳小肠六腧穴）





茅亭（咏足太阳膀胱六腧穴）





远眺（咏足少阴肾五腧穴）





秋雁（咏手厥阴心包络五腧穴）





咏蝶（咏手少阳三焦六腧穴）





别恨（咏足少阳胆六腧穴）





春游（咏足厥阴肝五腧穴）




附 子午流注环周图




第一环 十干主日





第二环 腧穴流注。





第三环 干支定时。





第四环 同宗错落。






上 卷 本腧穴说难






手太阴肺经五腧穴








一、少商（井穴）


［部位］在手大指端内侧，去爪甲角如韭叶。

［证治］烦心善哕，心下满，汗出而寒，咳逆，痎疟振寒，腹满唾沫，唇干引饮不下，膨膨，手挛指痛，寒栗鼓颔，喉中鸣。

［针灸］三棱针刺之，微出血，泄诸脏热气。不宜灸。

按：少商乃阴井木穴之始，西方白色，入通于肺，其音商，商而曰少者。五脏为阴，阴常不足也。



二、鱼际（荥穴）


［部位］在大指本节后散脉中。

［证治］洒淅恶风寒，虚热，舌上黄，身热头痛，咳嗽，汗不出，痹走胸背痛，不得息，目眩烦心，少气，腹痛不下食，肘挛支满，喉中干燥，寒栗鼓颔，咳引尻痛，溺出，呕血，心痹，悲恐。

［针灸］针入二分，留三呼。

按：鱼际乃阴荥火穴，在手大指后鱼腹中。手大指接近次指时，则鱼腹丰满；离开次指时，则本节后内侧微陷下，有如鱼腹正中交际之形，故名鱼际。鱼际为火穴，肺为金脏，火能克金，故此穴言针不言灸。



三、太渊（输穴）


［部位］在手掌后陷中。

［证治］胸痹逆气，寒厥善哕呕，饮水咳嗽，烦郁不得卧，肺胀满膨膨，臂内廉痛，目生白翳，眼眦赤筋，缺盆中引痛，掌中热，数欠，喘不得息，噫气上逆，心痛唾血，振寒，咽干，狂言口僻。

［针灸］针入二分。可灸三壮。

按：太渊乃脉之所会。《灵枢·本输》云：“鱼后一寸陷者中也，为输。”盖其穴在手大指如鱼形之后再下一寸，即寸口脉之起点。此五脏之输穴，亦称原穴，盖六腑水谷精华注入五脏经腧之起原处，故称渊。



四、经渠（经穴）


［部位］在寸口陷中。

［证治］疟寒热，胸背拘急，胸满膨膨，喉痹，掌中热，咳嗽上气，数欠，热病汗不出，暴痹喘，足心痛，呕吐。

［针灸］针入二分，留三呼。不可灸，灸即伤人神。

按：经渠，寸口中也。动而不居，即关上部位，寸至关长一寸九分。以下即为尺中。言经渠者，乃经过冲渠要道。太渊在寸口之始，经渠居寸口之中，并未入于尺中也。



五、尺泽（合穴）


［部位］在肘中约纹上动脉中。

［证治］风痹肘挛，手臂不得举，喉痹上气，舌干，咳嗽唾浊，四肢暴肿，臂寒短气。

［针灸］针入三分。可灸五壮。

按：尺泽乃肺之合穴，可针，可灸。盖阴合为水，肺为金脏，水乃金之所生。邪之实者针之，泻其子故也。肺乃藏气之脏，山泽通气，此穴恰在太阴尺中，脉之结点，故名尺泽，义至深也。




手阳明大肠经六腧穴








一、商阳（井穴）


［部位］在手大指次指内侧，去爪甲角如韭叶。

［证治］胸中气满，喘咳支肿，热病汗不出，耳鸣耳聋，寒热痎疟，口干，颐颔肿，齿痛，恶寒，肩背急，相引缺盆痛，目青盲。

［针灸］针入一分，留一呼，右取左，左取右，如食顷立已。可灸三壮。

按：商阳乃阳井金穴之始，木上有水曰井，水乃金之所生。阳常有余，商乃肺音，大肠合之，故曰商阳。大肠之脉，上颈贯颊，交人中，左之右，右之左，上夹鼻孔，故治齿病、目病，当左取右而右取左也。



二、二间（荥穴）


［部位］在手大指、次指本节前，内侧陷中。

［证治］喉痹颔肿，肩背痛，振寒，鼻鼽衄血，多惊口。

［针灸］针入三分。可灸三壮。

按：二间乃阳荥水穴，金水相生，可针，可灸。手次指亦名食指，共三节，此穴在二节与三节之中间，故曰二间。



三、三间（输穴）


［部位］在手大指、次指本节之后，内侧陷中。

［证治］喉痹，咽中如鲠，龋齿痛，嗜卧，胸满肠鸣，洞泄寒疟，唇焦口干，气喘，目眦急痛。

［针灸］针入三分，留三呼。可灸三壮。

按：三间乃阳输木穴，手阳明脉之所注。在食指本节第三骨之后，大指、次指歧骨之前，穴居其中，故名三间。



四、合谷（原穴）


［部位］在手大指、次指歧骨间陷中。

［证治］疗寒热疟，鼻鼽衄，热病汗不出，目视不明，头痛，龋齿，喉痹，痿臂，面肿，唇吻不收，瘖不能言，口噤不开。

［针灸］针入三分，留六呼。可灸三壮。若妇人妊娠，不可刺，刺之损胎气。

按：合谷乃大肠手阳明之原穴，居大指、次指歧骨间稍偏次指微前屈陷中，直下可达劳宫，与后溪成一直线。大指、次指相合处，类似深谷，故称合谷。病重者，可深刺八分或一寸。



五、阳溪（经穴）


［部位］在腕中上侧大指与次指两筋间陷中。

［证治］狂言喜笑见鬼，热病烦心，目风赤烂有翳，厥逆头痛，胸满不得息，寒热疟疾，喉痹，耳鸣，齿痛，惊掣肘臂不举，痂疥。

［针灸］针入三分，留七呼。可灸三壮。慎如合谷法。

按：阳溪乃手阳明所行之经穴，手太阴肺别络列缺交会之处。肺位最高，大肠居下。手指掌后仰，则大指与次指两筋高起、太阴交阳明之处，有类山溪，故名阳溪。



六、曲池（合穴）


［部位］在肘外辅骨屈肘曲骨之中，以手拱胸取之。

［证治］肘中痛，偏风半身不遂，刺风瘾疹，喉痹不能言，胸中烦满；筋缓，捉物不得，挽弓不开，屈伸难；风痹肘细而无力，伤寒余热不尽，皮肤干燥。

［针灸］针入七分，得气先泻后补之。可灸三壮。

按：曲池乃大肠手阳明之合穴，阳合为土。阳明多气多血，有余者泻之。然大肠为庚金，土穴乃金之母，故泻后当补之。邪气之来也，紧而急；谷气之来也，徐而和。先泻后补，指下、针下，犹有所别。穴在肘外辅骨稍前陷中，屈曲其臂乃得之，故称曲池。




足阳明胃经六腧穴








一、厉兑（井穴）


［部位］在足大指、次指之端，去爪甲角如韭叶。

［证治］尸厥，口噤气绝，状如中恶，腹胀满，汗不出，寒疟不嗜食，面肿，足胻寒，喉痹，龋齿，恶风，鼻不利，多惊，好卧。

［针灸］针入一分。可灸一壮。

按：厉兑乃足阳明所出之井金穴。尸厥或胃家实，皆可用锋针浅刺之。厉，不美也；兑，通也，足次指受大指之排挤，其形恶厉，其经脉斜通于次指外间，故名厉兑。



二、内庭（荥穴）


［部位］在足大指、次指外间陷中。

［证治］四肢厥逆，腹胀满，数欠，恶闻人声，振寒，咽中引痛，口，龋齿痛，疟，不嗜食。

［针灸］针入三分。可灸三壮。

按：内庭乃阳荥水穴。在足次指外间、中指内间、跗上半寸、两指之正中，如一庭竖于内，故名内庭。



三、陷谷（输穴）


［部位］在足中指内间、本节后陷中，去内庭二寸。

［证治］面目浮肿及水病，善噫，肠鸣腹痛，热病汗不出，振寒疟疾。

［针灸］针入三分，留七呼。可灸三壮。

按：陷谷乃阳输木穴。病重者，可针五分。穴位下陷如深谷，故名陷谷。



四、冲阳（原穴）


［部位］在足跗上五寸，去陷谷二寸半。

［证治］偏风口眼斜，跗肿，龋齿痛，发寒热，腹坚大，不嗜食，伤寒病振寒而欠；久狂，登高而歌，弃衣而走；足缓履不收，身前痛。

［针灸］针入五分。可灸三壮。

按：冲阳在足背高起处，有动脉应手，名趺阳脉。久病欲知腑气之强弱者，必诊此脉。其穴类似中封，使逆则菀，和则通，摇足而得之。水谷精华大会于此。阳明多气多血，有此一冲衢，故名冲阳。



五、解溪（经穴）


［部位］在冲阳后一寸五分，腕上陷中。

［证治］风面浮肿，颜黑，厥气上冲，腹胀，大便下重；瘛惊，膝股胻肿，转筋目眩，头痛癫疾，烦心悲泣；霍乱，头风，面目赤，眉攒疼。

［针灸］针入五分。可灸三壮。

按：解溪乃阳经火穴。上为胻骨，下为跗属，分解于此穴陷中，故名解溪。俗称鞋带穴，以束缚鞋带，正在此穴间也。



六、足三里（合穴）


［部位］在膝下三寸胻骨外廉，大筋内菀菀中，两筋肉分间，当低跗取之。

［证治］胃中寒，心腹胀满，胃气不足，闻食臭，肠鸣腹痛，食不化。秦丕祖云：“诸病皆治，食气水气，蛊毒痃癖，四肢肿满，膝胻疲痛。目不明。”华佗云：“疗五劳羸瘦，七伤虚乏，胸中瘀血，乳痈。”人年三十以上，若不灸三里，令气上冲目。

［针灸］针入五分。可灸三壮。

按：三里穴名，手足阳明皆有，名同穴异，继起针灸家增一足字以别之。盖阳明行气于三阳，里者，宽广之义。古“井田制”，九百亩为万里。盖胃为水谷之海，大肠、小肠、三焦，无处不到也，六腑皆出足之三阳，上合于手，故《本输》称之曰下陵三里，为高必因丘陵，大阜曰陵，高于丘也。陵冠一“下”字，盖足三里穴不如手阳明三里之高上，手三里又不如足三里之敦阜。且也，足太阴脾合于膝内阴之陵泉，足少阳胆合于膝外阳之陵泉，皆高于足阳明胻骨外之三里，故正其名曰下陵三里。其穴可针一寸，肥人可针一寸二分。如足下病风毒，可尽量多灸。




足太阴脾经五腧穴








一、隐白（井穴）


［部位］在足大指端内侧白肉际处。侧当作折，传写之讹已久。

［证治］腹胀喘满，不得安卧，呕吐，食不下，暴泄，衄血；卒尸厥，不识人，足寒不能温。

［针灸］针入三分。灸三壮。若妇人月事过时不止，刺之立愈。

按：先师许公直礽传授有云：“足大指端内侧乃大敦穴，非隐白穴。”隐白，在足大指下折纹中，其穴常隐而肉色白，故名隐白。



二、大都（荥穴）


［部位］在足大指本节之后，内侧陷中骨罅中，赤白肉际。

［证治］热病汗不出，伤寒手足逆冷，腹满善呕，烦热闷乱，吐逆目眩。

［针灸］针入三分。可灸三壮。

按：大都乃脾所溜之荥穴。古者，邑有先庙曰都；《周礼·地官》，四县曰都。脾为土脏，乃四象之母；荥为火穴，又土之母，合乎先庙之义。经脉十二之次序，脾居四位，又合乎“四县曰都”之义。其穴在足大指本节高起之后，赤白肉皆丰满，故名大都。



三、太白（输穴）


［部位］在足内侧核骨下陷中。

［证治］身热烦满，腹胀食不化，呕吐脓血，腰痛，大便难，气逆，霍乱腹中切痛。

［针灸］针入三分。可灸三壮。

按：太白乃阴输土穴。土能生金，西方金，其色白，足内侧肉色较足跗足底白，望其色而名之，故称太白。穴在足内侧核骨下，核骨一作檄骨，一名腕骨。《灵枢·本输》云：“太白腕骨之下也，俗名孤拐骨。”



四、商丘（经穴）


［部位］在足内踝下微前陷中。

［证治］腹胀肠鸣不便，脾虚人不乐，身寒，太息，心悲气逆，痔疾，骨疽蚀，妇人绝子，小儿慢风。

［针灸］针入三分。可灸三壮。

按：商丘乃阴经金穴。四方高，中央下，曰丘，登高初步之小阜也。商乃西金之高音。脾井、荥、输、经四穴皆居卑位，由此穴而上内踝，乃与三阴交会而入合于阴之陵泉，登高必自卑，故名商丘。



五、阴陵泉（合穴）


［部位］在膝下内侧辅骨下陷中。伸足取之，与阳陵泉斜对，稍高一寸。

［证治］腹中寒，不嗜食，膈下满，水胀腹坚，喘逆不得卧，腰痛不得俛仰，霍乱，疝瘕，小便不利，气淋，寒热不节。

［针灸］针入五分。不言灸。

按：阴陵泉乃脾合水穴。脾为阴中之至阴。陵，高于丘也；泉，高处之水源也，故《灵枢》曰：“疾高而内者，取之阴之陵泉。”盖五输合穴“下达于上，内通于外”之要点，治病当求其源也。其穴不言灸者，以脾为土脏，土中含湿，则万物育焉。如灸之，灼其泉源，则土燥而不能育物也。




手少阴心经五腧穴








一、少冲（井穴）


［部位］在手小指内廉之端，去爪甲角如韭叶。

［证治］热病烦满，上气心痛，痰冷少气，悲恐善惊，掌中热，胸中痛，口中热，咽中酸，乍寒乍热，手挛不伸，引肘腋痛。

［针灸］针入一分。可灸三壮。



二、少府（荥穴）


［部位］在小指本节后陷中。平直劳宫。

［证治］烦满少气，悲恐畏人，掌中热，臂酸，肘腋挛急，胸中痛，手不伸。

［针灸］针入二分。可灸七壮。



三、神门（输穴）


［部位］在掌后兑骨之端陷中。

［证治］疟，心烦甚欲得饮冷，恶寒则欲处温中；咽干不嗜食，心痛数噫，恐悸，少气不足，手臂寒，喘逆，身热，狂悲，狂笑，呕血，上气遗溺，大小人五痫。

［针灸］针入三分，留七呼。可灸七壮，炷如小麦大。



四、灵道（经穴）


［部位］在臂内下廉，去掌后横纹后一寸五分。

［证治］心痛，悲恐相引，瘛疭肘挛，暴喑不能言。

［针灸］针入三分。可灸三壮。



五、少海（合穴）


［部位］在肘内廉横纹头尽处陷中。屈手向头取之。

［证治］寒热，龋齿痛，目眩发狂，呕吐涎沬，项不得回顾，肘挛，腋胁下痛，四肢不得举。

［针灸］针入五分。不宜灸。

按：以上少冲、少府、神门、灵道、少海，为心本脏之井木、荥火、输土、经金、合水五穴，乃扁鹊所增，《灵枢·本输》并未记载。然神门一穴，照子午流注甲己日卯时针之，治大小人痫证有特效。仙用针数十年，心本脏九穴，仅取神门一穴，余八穴未曾一次取用。盖尊经旨，外经病而内不病，独取其经于掌后兑骨之端之正义。兑骨即掌外侧腕后高起之踝骨，手踝骨向内转，踝内侧骨有空即神门穴，踝骨上另有一空即养老穴，经称此骨名兑骨。兑有内通之义，向内一转则神门、养老两孔穴皆开，与足内外踝之顽梗不开、无穴可取者迥然不同，故别其名曰兑骨。继起针灸家多书作锐骨，义未妥。




手太阳小肠经六腧穴








一、少泽（井穴）


［部位］在小指之端，去爪甲下一分陷中。

［证治］疟，寒热，汗不出；喉痹，舌强，口干，心烦，臂痛，瘛疭；咳嗽，颈项急、不可顾，目生肤翳覆瞳子。

［针灸］针入一分。可灸一壮。

按：少泽井金，乃手少阴交手太阳之起穴。心乃五脏六腑之主，合于小肠。山泽通气，一手小指而两井穴出其内外，心井曰少冲，小肠井曰少泽。



二、前谷（荥穴）


［部位］在小指外侧、本节之前陷中。

［证治］热病汗不出，痎疟，癫疾，耳鸣颔肿喉痹，咳嗽衄血，颈项痛，鼻塞不利，目中白翳，臂不得举。

［针灸］针入一分。可灸一壮。

按：前谷荥水穴，乃手太阳脉之所溜。在小指本节前，故称前谷。



三、后溪（输穴）


［部位］在小指外侧、本节后陷中。握掌取之。

［证治］疟，寒热；目赤生翳，鼻衄，耳聋，胸满，头项强不得回顾，癫疾臂肘挛急。

［针灸］针入一分。可灸一壮。

按：后溪输穴，乃手太阳脉之所注，在手小指本节之后。屈掌视之，较前谷高起，故称后溪穴。内通督脉，乃灵龟八穴之一。照开时针之，可针六分或八分。



四、腕骨（原穴）


［部位］在手外侧、腕前起骨下陷中。

［证治］热病汗不出，胁下痛，不得息，颈颔肿，寒热，耳鸣，目冷泪生翳，狂惕偏枯，臂肘不得屈伸，痎疟头痛烦闷，惊风瘛疭，五指掣。

［针灸］针入二分，留三呼。可灸三壮。

按：腕骨乃手太阳脉所过之原穴。手外侧腕前一小骨，手常屈伸转侧，则此骨宛转，穴在骨稍前，故名腕骨穴。继起针灸家更名起骨，以免与穴名混同，亦可。



五、阳谷（经穴）


［部位］在手外侧腕中兑骨之下陷中。

［证治］癫疾狂走，热病汗不出，胁痛，颈颔肿，寒热，耳聋耳鸣，龋齿痛，臂腕外侧痛不举，妄言左右顾，瘛疭目眩。

［针灸］针入二分。留二呼。可灸三壮。

按：阳谷经穴，乃太阳脉之所行，在手外侧腕中。斜上兑骨，则为养老。与腕上手少阳阳池及大次指两筋间之阳溪穴成一横线，然此穴不如阳溪、阳池之宽深，故名阳谷。



六、小海（合穴）


［部位］在肘内大骨之外去端半寸陷中，伸臂而得之。

［证治］肩臑肘臂外后廉痛，寒热，齿龈肿，风眩，颈项痛，疡肿，振寒，肘腋痛肿，小腹痛，四肢不举。

［针灸］针入二分。可灸三壮。

按：小海合穴，乃手太阳小肠脉之所入，合治内腑。其脉入缺盆者，络心，循咽，下膈，抵胃，属小肠。胃为水谷之海，小肠与胃相连缀，故肘内合穴名小海。且手三阳脉皆起于足，小肠合于巨墟下廉，大肠反合巨墟上廉。盖大肠辗转反侧，为传导之官；小肠乃受盛之官，直趋于下，化物出焉，故合穴反居大肠合穴之下也。




足太阳膀胱经穴腧穴








一、至阴（井穴）


［部位］在足指外侧，去爪甲如韭叶。

［证治］目生翳，鼻塞头重，风寒从足小指起，脉痹上下，胸胁痛无常处，转筋，寒疟，汗不出，烦心，足下热，小便不利。

［针灸］针入二分。可灸三壮。

按：至阴乃足太阳膀胱所出之井金穴。考经脉十二回环之次序，足太阳终于此穴，交足少阴肾之经。盖太阳经穴至此已交于阴经，故曰至阴。



二、通谷（荥穴）


[部位]在足小指外侧、本节前陷中。

[证治]头重目眩，善惊引，鼽衄，颈项痛，目皖畹。

[针灸]针人二分，留三呼。可灸三壮。

按：通谷乃足太阳所溜之荥穴。荥，小水也。谷能通行小水，故名通谷。



三、束骨（输穴）


［部位］在足小指外侧、本节之后，赤白肉际陷中。

［证治］腰脊如折，髀不可屈，腘如结，腨如裂；耳聋，恶风寒，目眩，项强不可回顾，目内眦赤烂。

［针灸］针入三分。可灸三壮。

按：束骨穴乃足太阳所注之输穴。前有足小指本节骨，后有京骨穴上之大骨。此穴居外侧赤白肉际陷者中，前本节骨后大骨如受约束之形，故名束骨。



四、京骨（原穴）


［部位］在足外侧大骨之下，赤白肉际陷中。

［证治］膝痛不得屈伸，目内眦赤烂，疟寒热，善惊，不欲食，筋挛，足胻酸，髀枢痛，颈项强，腰背不可俛仰，衄血不止，目眩。

［针灸］针入三分。可灸七壮。

按：京骨穴乃足太阳所过之原穴。京，大也。其穴在足外侧大骨之下，此大骨本名京骨，因与穴同名，别其名曰大骨，与手腕骨别称起骨，同一义也。



五、昆仑（经穴）


［部位］在足外踝后，跟骨之上陷中。

［证治］腰尻痛，足踹肿，不得履地，鼽衄，腘如结，踝如裂，头痛，肩背拘急，咳喘暴满，阴肿痛，小儿发痫瘛疭。

［针灸］针入五分。可灸三壮，炷如小麦大。妊妇刺之堕胎。

按：昆仑乃足太阳所行之经穴。膀胱为水腑，此穴居踝后，较井、荥、输、原各穴皆高，昆仑乃水之高源，故以此名其穴。



六、委中（合穴）


［部位］在腘中央约纹动脉陷中。令人面挺伏地卧取之。

［证治］膝痛，腰夹脊沉沉然，遗溺，腰重不能举体，风痹，髀枢痛，可出血，痼疹皆愈。凡伤寒热汗不出，取其经血立愈。委中者，血郄也。大风发眉堕落，可刺之出血。

［针灸］针入八分，留三呼，泻七吸。禁灸。

按：委中乃足太阳膀胱经所入之合穴。穴在腘中央，委而取之，故名委中。凡太阳经脉所过，腰髀膝关重痛，大风眉落，风邪深入于阳跷奇经，乃足太阳之别脉，均可刺委中出血。以上所言皆邪实宜泻之之证，正虚者则不可妄刺。《素问》云：“刺委中大脉令人仆，脱色。”不可不知也。




足少阴肾经五腧穴








一、涌泉（井穴）


［部位］在足心陷中，屈足蜷指菀菀中。白肉际，跪取之。

［证治］腰疼痛，大便难，心中结热，风疹风痫，心痛不嗜食，妇人无子，咳嗽，身热，喉痹，胸胁满，目眩，男子如蛊，女子如妊娠；五指端尽痛，足不得践地。

［针灸］针入三分，无令出血。可灸三壮。

按：涌泉乃肾所出之井穴。藏真下于肾，肾者主水，故穴在足心，名曰涌泉。肾为生气之脏，立命之根，故刺之不可见血。如妄刺之而血出不止则死矣。慎之，慎之。



二、然谷（荥穴）


［部位］在足内踝腕骨前，然骨之下陷中。

［证治］咽内肿，心恐惧，如人将捕之；涎出，喘呼，少气。足跗肿不得履地，寒疝少腹满，上抢胸胁，咳唾血，喉痹，淋沥。女子不孕，男子精溢。胻酸不能久立，足一寒一热，舌纵烦满消渴，初生小儿脐风，口噤，痿厥，洞泄。

［针灸］针入三分，不宜见血。可灸三壮。

按：然谷乃肾所溜之荥穴。阴荥为火穴，坎中有一阳，无根之少火能生气。其穴亦名龙渊，潜龙在渊之义也。男女精溢、不孕者皆取之。此火能然于深谷之中不受水克，故名然谷。吾蜀有产盐区，名自流井，火自地中出，取之不尽，用之不竭，此亦然谷少火之明证也。



三、太溪（输穴）


［部位］在内踝之后、跟骨之上，动脉陷中。

［证治］久疟咳逆，心痛如锥刺，手足寒至节，喘息者死，呕痰实，口中如胶，善噫寒疝，热病汗不出，默默嗜卧，溺黄消瘅，大便难，咽肿，唾血，若痃癖，寒热咳嗽，不嗜食，腹胁痛，瘦瘠，手足厥冷。

［针灸］针入三分。可灸三壮。

按：太溪穴，肾脉所注为输土，乃九针十二原之要穴。久病、重病，欲知脏气之强弱者，必诊此脉。《金匮》中脉法，有寸口、趺阳、少阴之分。趺阳即胃原冲阳，少阴即太溪也。仙曾于途中救治倒地昏迷之急痧证，寸口无脉，太溪有脉。用开十宣法，救之而痊。如太溪脉已绝，不可救也。



四、复溜（经穴）


[部位]在足内踝上二寸，动而不休陷中。

[证治]腰脊内引痛，不得倪仰起坐，目皖吭，善怒多言。舌十胃热，虫动涎m，足痿不收履，腑寒不白温。腹中雷鸣，腹胀如鼓，四肢肿，五种水病，溺青赤黄白黑。青取井，赤取荥，黄取输，白取经，黑取合。血痔泄后肿，五淋小便如散火，骨寒热，盗汗不止。

[针灸]针人三分，留七呼。可灸五壮。

按：穴名复溜，以足少阴别入跟中之脉，下歧为二，后绕大钟交足太阳，前下行水泉、照海，为阴跷奇经之起点，上达交信，亦在内踝上二寸，此别脉也。其太溪正经直上之脉，复从内踝稍后上二寸而溜于此，与出涌泉溜然谷同义，故名其穴日复溜。复溜在后，交信在前，中隔一小筋。交信乃阴跷郄，再上脯分中曰筑宾穴，又阴维脉之起点，故曰阴跷、阴维者，足少阴之别也。



五、阴谷（合穴）


［部位］在膝内，辅骨后大筋下，小筋上，按之应手，屈膝乃得之。

［证治］膝痛不得屈伸，舌纵涎下，烦逆溺难，少腹急引阴痛，妇人漏下不止，腹胀满不得息，小便黄，男子如蛊，女子如妊娠。

［针灸］针入四分，留七呼。可灸三壮。

按：阴谷乃足少阴肾所入为合之水穴。穴在内辅骨后下，大筋小筋间，互相依倚。取穴者必先令病者微屈其膝，以指审其间应手之脉，再拨开上下大小筋，乃可进针。此乃足阴经最高而深藏不露之穴，故名阴谷。




手厥阴心包络五腧穴








一、中冲（井穴）


［部位］在手中指之端。

［证治］热病烦闷，汗不出，掌中热，身如火，心痛烦满，舌强。

［针灸］针入一分。灸一壮。

按：中冲乃心包络所出之井穴。膻中为臣使之官，其脉出手三阴之正中，手诸井穴皆在指侧，此穴独居中指端之正中，故名中冲。



二、劳宫（荥穴）


［部位］在掌中中指本节之内间。

［证治］中风善怒，悲笑不休，手痹热病，三日汗不出，怵惕，胸胁痛不可转侧，大小便血，衄血不止，气逆呕哕，烦渴，食饮不下，口腥臭，胸胁支满，黄疸目黄。

［针灸］针入二分，留六呼。可灸三壮。

按：劳宫乃心包络之荥穴。阴荥火穴，劳勤也，臣使之官，代心主之官行政，故曰劳宫。



三、大陵（输穴）


［部位］在掌后两骨之间方下，两筋间之始陷中。

［证治］热病汗不出，臂挛腋肿，善笑不休，心悬若饥，喜悲泣惊恐，目赤，小便如血，呕逆，狂言不乐，喉痹口干，身热，头痛，短气，胸胁痛。

［针灸］针入五分。可灸三壮。

按：大陵乃心包络所注之输穴。在掌后两骨结点之下，两大筋间之始。近大指前有太渊，小指后有阴郄、神门，呈一横线，穴位宽大，故名大陵。



四、间使（经穴）


［部位］在掌后三寸、两筋间陷中。

［证治］心悬如饥，卒狂，胸中澹澹，恶风寒，呕吐，怵惕，寒中少气，掌中热，腋肿肘挛，卒心痛，多惊，喑不得语，咽中如鲠。

［针灸］针入三分。可灸五壮。

按：间使二字皆作去声读。在内关之后，与外关别络相通。三焦孤腑之营卫气有余而过于此则脉至，无余而不过于此则脉止。臣使之官，或至或止，故曰间使。



五、曲泽（合穴）


［部位］在肘内廉下陷中，屈肘取之。

［证治］心痛善惊，身热烦渴，口干，逆气呕血，风疹，臂肘、手腕善动摇。

［针灸］针入三分，留七呼。可灸三壮。

按：曲泽乃心包络所入之合穴。在肘内廉大筋之下、陷者之中，微屈其肘乃得之。其穴位深，故曰曲泽。




手少阳三焦六腧穴








一、关冲（井穴）


［部位］在无名指外侧，去爪甲角如韭叶。

［证治］口干，头痛，舌蜷喉痹，霍乱，胸中气噎不食，肘臂痛不能举，目生翳膜，视物不明。

［针灸］针入一分，留三呼。灸三壮。

按：关冲乃三焦手少阳所出之井穴。外关、内关，别络横通。心包络井穴曰中冲，心本脏之井曰少冲。此穴居少冲、中冲之间，故曰关冲。



二、液门（荥穴）


［部位］在小指、次指之间合缝处陷中。

［证治］惊悸妄言，寒厥臂痛，不能自上下，痎疟寒热，头痛，目眩赤涩，泪出，耳暴聋，咽外肿，牙龈痛。

［针灸］针入二分。灸三壮。握拳取之。

按：液门乃三焦之荥穴。阳荥为水。三焦者，决渎之官，水道出焉。水之精谓之液，阳受气于四末，故名其水穴曰液门。



三、中渚（输穴）


［部位］在无名指、小指本节后间陷中，液门后一寸。

［证治］热病汗不出，臂指痛不得屈伸，头痛，目眩生翳，目不明，耳聋咽肿，久疟，手臂红肿。

［针灸］针入三分。灸三壮。握拳取之。

按：中渚乃三焦所注之输穴。若江之有渚而居其中，故曰中渚。



四、阳池（原穴）


［部位］在手腕上横纹陷中。

［证治］消渴口干，烦闷，寒热疟，或因折伤手腕捉物不得，臂不能举。

［针灸］针入三分。不宜灸。

按：阳池乃手少阳三焦所过之原穴。手腕上陷中，从无名指本节直摸至腕中心陷凹处，如池状，故名阳池。下针时不可摇手，仰其指掌，则穴位明显。



五、支沟（经穴）


［部位］在腕后三寸，骨间陷中。

［证治］热病汗不出，肩臂酸重，胁腋痛，四肢不举，霍乱呕吐，口噤，暴喑，产后血晕，不省人事。

［针灸］针入三分。灸七壮。

按：支沟乃三焦所行之经穴。穴前一寸有外关别络，入手厥阴经，三焦水道流行至此，别有一分支之沟渠也。



六、天井（合穴）


［部位］在肘外大骨之上陷中。

［证治］咳嗽上气，胸满不得语，唾脓不嗜食，寒热淒淒不得卧，惊悸悲伤，瘛疭，癫疾五痫，风痹，头颈肩背痛，耳聋，目锐眦颊肘痛肿，臂腕不得捉物，及泻一切瘰疬、疮肿、疹。

［针灸］针入三分。灸三壮。

按：天井乃手少阳三焦经脉所入为合之土穴。穴在肘外大骨后上一寸、两筋骨罅间陷中。肘前五寸有穴，曰四渎。沟渎归于下流，而天井独居其上。盖有用之水天一所生，蓄之井里，以备生生化化之用，故曰天井。取穴时，先屈其肘，在大骨后一寸，穴位取定，令病人叉手按膝头，乃进针。




足少阳胆经六腧穴








一、窍阴（井穴）


［部位］在第四指外侧爪甲角。

［证治］胁痛咳逆不得息，手足烦热，汗不出，痈疽，口干口痛，喉痹，舌强，耳聋，转筋，肘不可举。

［针灸］针入一分。灸三壮。

按：窍阴乃足少阳胆所出之井穴。在足太阳之后，为手少阳三焦下输之起点。少阳者，一阳也，阳根于阴，故曰窍阴。头完骨上亦有窍阴穴，乃手足少阳与足太阳之会，故同名窍阴。



二、侠溪（荥穴）


［部位］在足小指、次指歧骨间，本节前陷中。

［证治］胸胁支满，伤寒热病汗不出，目赤，颔肿，胸痛，耳聋。

［针灸］针入二分。灸三壮。

按：侠溪乃足少阳胆所溜之荥水穴。三焦下输在此，与足太阳、足少阳交会。其穴位狭窄，故名侠溪。



三、临泣（输穴）


［部位］在足小指、次指本节后陷中，去侠溪一寸五分。

［证治］胸满气喘，目眩，心痛，缺盆中及腋下马刀疡瘘，周痹痛无常处，厥逆气喘不能行。痎疟日西发者，胻酸洒淅振寒，妇人月经不调，季胁支满，乳痈。

［针灸］针入二分。灸三壮。

按：临泣乃足少阳所注之输穴。足少阳头部有一临泣穴，在目上入发际五分，乃足少阳、太阳阳维之会，取之可治目眩、泪生翳诸证，居高临下，曰临泣。足下有此临泣穴，亦足太阳与足少阳交会处，故同名临泣。此穴上通带脉灵龟八穴中，有此一开穴，待时取之，功用最大。两临泣穴，继起针灸家在头者曰目临泣，在足者曰足临泣。因足太阳、少阳之起穴，皆在目内外眦，泣自目出，故曰临泣。



四、丘墟（原穴）


［部位］在外踝之前下陷中，去侠溪五寸。

［证治］胸胁满痛不得息。寒热，目生翳膜，颈肿，久疟振寒，痿厥，腰酸痛，髀枢中痛，转筋，足胫偏细小，腹坚，卒疝。

［针灸］针入五分。灸三壮。

按：丘墟乃足少阳胆经原穴。丘之大者，曰墟。《诗·邶风》：“升，彼墟也，读上声，有升高之义。”胆六腧穴至此，转而高升，故名丘墟。



五、阳辅（经穴）


［部位］在外踝上辅骨之前及绝骨之端。即外踝上四寸，光明、悬钟二穴之中。

［证治］腰溶溶如坐水中，膝下肤肿，筋挛，百节酸疼，痿痹，马刀，颈项痛，喉痹，汗不出，振寒，痎疟，腰胻酸痛，不能行立。

［针灸］针入五分。灸三壮。

按：阳辅乃足少阳所行之经穴。阳经为火，胆为阳木，木能生火，火曰炎上，辅助其阳经之上升。穴在外踝上辅骨前绝骨端，故名阳辅。



六、阳陵泉（合穴）


［部位］在膝外陷中，即膝下一寸、外尖骨前之陷凹处。蹲坐取之。

［证治］膝伸不得屈，冷痹脚不仁，偏风半身不遂。脚冷无血色。

［针灸］针入六分。灸七壮。

按：阳陵泉乃足少阳胆经所入之合穴。此穴在膝外突出，陵高于丘。此穴下有外丘、有丘墟，与膝内阴之陵泉斜对，故名其穴曰阳陵泉。凡疾高而外者，皆可取此穴。




足厥阴肝经五输穴








一、大敦（井穴）


［部位］在足大趾之端及三毛之中也。

［证治］卒心痛，汗出，腹胀，肿满，中热，喜寐，五淋七疝，小便频数不禁，阴痛引小腹，阴挺出，血崩，尸厥如死。

［针灸］针入一分。灸三壮。

按：先师许公直礽云：“大敦在足大趾端内侧，其肉敦阜。一般认大敦处为隐白，误矣。凡伤寒病久，热入厥阴，刺大敦见血立效。”《考正穴法》云：“大敦足大趾端，去爪甲如韭叶及三毛中。”盖三脉动于足大趾，阳明在上，厥阴在中，太阴在下（俗本太阴误作少阴）。阳明多气多血，与肝脾同会于足大趾，故趾上生丛毛，名曰三毛，三毛之间非大敦穴。考足少阳脉交足厥阴，别跗上，入大趾，出其端，还贯爪甲，出三毛。可证明经称三毛中，乃由足大趾前之发端处达到三毛，经过大趾侧，肉起如敦状处是穴。穴在趾端及三毛二者之中，名曰大敦，名实相副。继起用针者，刺大敦多在足大趾丛毛之间，浅刺之，误矣。



二、行间（荥穴）


［部位］足大趾、次趾间，即合罅后五分动脉陷中。

［证治］呕逆咳血，心胸痛，腹胁胀，色苍苍如死状，中风，口，嗌干烦渴，瞑不欲视，目中泪出，太息，癫疾短气，肝积肥气，痎疟，洞泄，遗尿，癃闭，崩漏，白浊，寒疝，少腹痛，腰痛不可俛仰，小儿惊风。

［针灸］针入三分。灸三壮。

按：行间乃足厥阴所溜之荥穴。由大敦转入足大趾与足次趾趾缝间，一“彳”一“亍”曰行，两足趾相合，故曰行间。



三、太冲（输穴）


［部位］行间上二寸陷中。

［证治］虚劳呕血，恐惧气不足，呕逆发寒，肝疟，令人腰痛，嗌干，胸胁支满，太息，浮肿，小腹满，腰引少腹痛，足寒或大小便难。阴痛遗溺，溏泄，小便淋癃，小腹疝气，腋下马刀疡瘘，胻酸踝痛，女子月水不通，漏血不止，小儿卒疝。

［针灸］针入三分。灸三壮。

按：太冲乃足厥阴肝所注之输穴。肝藏血，女子太冲脉盛，则月事以时下；太冲又为九针十二原之原穴，五脏禀受六腑水谷气味精华之冲衢，故曰太冲。



四、中封（经穴）


［部位］在内踝之前一寸半、陷者之中。使逆则宛，使和则通，摇足而得之。

［证治］痎疟色苍苍如死状，善太息振寒，大便难，小便肿痛，五淋，不嗜食，身体不仁，寒疝，痿厥，筋挛，失精，阴缩入腹相引痛，或身微热。

［针灸］针入四分。灸三壮。

按：中封乃足厥阴所行之经穴。各针灸书中皆云中封在足内踝前一寸，《灵枢·本输》云“在内踝之前一寸半”。盖《灵枢》依据骨度，凡言踝前后、踝上下，皆自踝骨中心起计算，踝骨长一寸，中心至四旁骨际长半寸。继起用针尺度，除去踝中心至边际半寸不算，故云一寸。所言不同，其部位仍同。穴在踝前陷中，两大筋所封闭，故名中封。取穴时，仰其足则逆而宛，伸其足则和而通，摇其足则跗上两大筋分开，其穴乃见。《本输》六十余穴，详言穴位字数最多者，惟此一穴，盖取之不易也。“宛”，音郁，义亦同。



五、曲泉（合穴）


［部位］在膝内辅骨之下、大筋之上。屈膝而得之。

［证治］疝，阴股痛，小便难，少气，泄利脓血，腹胁支满，膝痛筋挛，四肢不举，不可屈伸，风劳失精，身体极痛，膝胫冷，阴茎痛，实则身热，目痛，汗不出，目，发狂衄血，喘呼，痛引咽喉，女子阴挺出，少腹痛，阴痒血瘕。

［针灸］针入六分。灸三壮。

按：曲泉乃足厥阴肝所入为合之水穴。水之高而有来源者，谓之泉。穴在内辅骨之下、大筋之上，屈曲其膝，乃能取得此穴，故曰曲泉。




十二别络





一、列缺


［部位］去腕侧上一寸半，以手交叉，食指末、筋骨罅中。手太阴络，别走阳明。

［证治］疗偏风口，手腕无力，半身不遂，咳嗽，掌中热，口噤不开，寒热疟，呕沬，善笑，纵唇口，健忘。

［针灸］针入二分，留三呼，泻五吸。可灸七壮。



二、偏历


［部位］在腕后三寸，手阳明络也，别走太阴。

［证治］寒热疟，风汗不出。目视，癫疾多言，耳鸣，口，龋齿，喉痹，嗌干，鼻鼽，衄血。

［针灸］针入三分，留七呼。可灸三壮。

按：列缺、偏历乃手太阴、手阳明阴交阳、阳交阴，横斜而行之两别络穴。列缺在两手指交叉、食指尽处，以爪甲切之，若呈列一缺点在此，故名列缺。特殊人有现反关脉者，其脉不行寸口之中，由尺中斜上列缺，入阳溪穴而上食指。太渊、经渠正关脉之位不动，而动列缺之上，故名反关。有一手反关，有两手反关。数百人中有其一，此得于有生之初，非为受病而有此脉也。列缺内通任脉，为灵龟八穴之一。待时而取之，作用最大。须用卧针，斜向内，久留其针。补泻、寒热、升降，各种手法皆可取用。列缺上一寸半，腕后上三寸，即偏历穴，乃大肠手阳明经脉行至阳溪上，偏向臂内，别阳经脉，而历络于手太阴之经，故曰偏历。其十二经所行之次序：肺寅，大卯，胃辰，脾巳。手阳明从手走头，交足阳明胃，精专营气，一日一夜一周于身，只走列缺、不走偏历，只走丰隆、不走公孙。偏历、公孙等别络，乃二十八脉。男女不同，左升右降，右升左降。阴阳互相交错，脉度十六丈二尺，乃行于偏历、公孙等交错之别络也。



三、丰隆


［部位］在外踝上八寸，下廉胻外廉陷中，别走太阴。

［证治］厥逆，胸痛如刺，腹中切痛，大小便难涩，厥头痛，面浮肿，风逆，四肢肿，足青，身寒湿，喉痹不能言。

［针灸］针入三分。可灸三壮。



四、公孙


［部位］在足大指本节后一寸，足太阴络，别走阳明。

［证治］寒疟不嗜食，卒面肿，烦心狂言，腹虚胀如鼓。

［针灸］针入四分。可灸三壮。

按：丰隆与公孙两别络，乃足阳明、足太阴脉度往还之要道。丰隆穴位在外踝中心直上八寸，膝下至外踝长一尺六寸，膝下三寸，胻骨外为三里；复下三里三寸，为巨虚上廉；复下上廉三寸，为巨虚下廉。此穴在下廉胻骨外，以骨度推计之，丰隆穴较高于下廉一寸。然穴与上廉非直线，别于阳明之正经之外，其肉丰满而隆起，与巨虚上下廉迥然不同，故名丰隆。以骨度推之，内络太阴，当在漏谷、地机之间。公孙别络，在足大指本节骨后一寸。吾国古史，以火德旺者曰炎帝，以土德旺者曰黄帝。黄帝姓公孙，名轩辕。公孙穴，乃脾土别络。人体五脏，脾居中央，中央黄色，入通于脾，以土德旺。此别络穴，别于太阴土位，络于阳明燥金之位。土以生金，亦犹以土德旺之后裔，故名公孙。由流溯源，赐其姓也。



五、通里


［部位］去掌后横纹后一寸陷中，手少阴络，别走太阳。

［证治］热病，卒心中懊，数欠频伸，悲恐，目眩，头痛，面赤而热，心悸，肘臂臑痛，实则肢肿，虚则不能言，苦呕喉痹，少气遗溺。

［针灸］针入三分。可灸三壮。



六、支正


［部位］在腕后五寸，小指动应手，手太阳络，别走少阴。

［证治］寒热，颔肿，肘挛，头痛，目眩，虚风惊恐，狂惕生疣目。

［针灸］针入二分。可灸三壮。

按：通里、支正乃手少阴、手太阳从阴出阳、从阳入阴之两别络穴名。通里者，以小肠为受盛之官，化物出焉，若井里然。心经穴灵道之前五分、阴郄之后五分、腕之后一寸，即通里穴位。亦有云去腕一寸半者，盖通里在手外侧腕上折纹后，手向外侧屈而取腕间折纹，则为一寸；如伸而取之，则有一寸半也。支正乃小肠别络，内注手少阴心。心为五脏六腑之大主，故曰正；支者，离也，离小肠经脉而入络于心之正主位，故其别络穴，曰支正。



七、飞扬


［部位］在外踝上七寸，足太阳络，别走少阴。

［证治］血痔，历节风，足指不得屈伸，头目眩，逆气鼽衄，癫疾寒疟。

［针灸］针入三分。可灸三壮。



八、大钟


［部位］在足后跟中，大骨两筋间，足少阴络，别走太阳。

［证治］实则小便淋闭，洒洒腰脊强痛，大便秘涩，嗜卧，口中热；虚则呕逆多寒，欲闭户而处，少气不足，胸张喘息，舌干，咽中食噎不得下，善惊恐不乐，喉中鸣，咳唾血。

［针灸］针入二分，留七呼。可灸三壮。

按：飞扬、大钟乃足太阳、足少阴经从阳入阴、从阴出阳之两别络。飞扬在外踝上七寸，一名厥阳。厥，尽也，阳至此而尽，则络于阴也。飞扬跋扈有好高之义。十二别络，如内关与外关、光明与蠡沟，在手足内外皆成平线。而飞扬与足后跟中之大钟穴较之，上下悬殊矣。大钟之义有二：一钟者，重也；一钟者，饮器也。肾为立命之根，人之能立赖有此后踵大骨，其责重大，故曰大钟。肾者主水，受五脏六腑之精而藏之。水之精者，曰津、曰液。膀胱为州都之官，津液藏焉。肾之精津转注膀胱之脉，如无此一大钟之饮器，则津液无所藏之处，故名其穴曰大钟，义至厚也。



九、内关


［部位］在掌后去腕二寸，手心主之络，别走少阳。

［证治］目赤支满，中风肘挛，实则心暴痛，虚则心惕惕。

［针灸］针入五分。可灸三壮。



十、外关


［部位］在阳池后二寸两骨间，与内关相对。此手少阳络，别走心主厥阴脉。

［证治］耳聋浑浑无闻，肘臂不得屈伸，五指痛不能握。

［针灸］针入三分。灸三壮。

按：内关、外关乃手厥阴心包络，与手少阳三焦经脉别阴出阳、别阳入阴之络穴。掌内腕后二寸曰内关，在两筋间；掌外腕后二寸曰外关，在两骨间。握拳取之，则两筋明晰；外关伏手取之，则两骨便于摩按。此外关、内关合于奇经，阴维、阳维乃灵龟八穴之二。待时取之，作用最大也。



十一、光明


［部位］外踝上五寸。足少阳络，别走厥阴。

［证治］热病汗不出，卒狂，嚼颊淫泺，胫酸胻痛，不能久立。虚则痿痹，偏细，坐不能起；实则足胻热膝痛，身体不仁。

［针灸］针入六分，留七呼。灸五壮。



十二、蠡沟


［部位］在内踝前上五寸。足厥阴络，别走少阳。

［证治］疝痛，小腹满痛，癃闭，脐下积气如杯，数噫，恐悸，少气，足胫寒酸，屈伸难，腰背拘急，不可俛仰，月经不调，带下赤白。

［针灸］针入二分，留三呼。灸三壮。

按：光明、蠡沟乃足少阳胆、足厥阴肝阳入阴、阴出阳之两别络穴。外踝上五寸曰光明，内踝上五寸曰蠡沟。蠡，啮木之小虫也。肝为木脏，胆为木腑。经脉十二，始于肺而终于肝。肝藏之血，不能尽返于肺。男子生髭须，女子下月事。肝者将军之官，谋虑出焉。胆者中正之官，决断出焉。思虑此回环十二经已周之营血，必有小数不洁者。不特无益于肝之经脉，而转有损于肝之经脉，如蠡沟之蚀木。因置此一蠡沟穴与光明穴，内外相应，胆有决断，大放光明，通于蠡沟。是者存之，转于上腹属肝络胆；非者去之，有如日月光明，则蠡沟之害木者自去也。




手三阳足下合穴





一、巨虚上廉（手阳明下合穴）


［部位］在足三里下三寸，外膝眼下六寸，当举足取之。

［证治］飧泄腹痛，支满，狂走，侠脐少腹痛，食不化，喘息不能行，脏气不足，偏风腲（wěi）腿，手足不仁。

［针灸］针入三分。可灸三壮。灸偏风，以年为壮。



二、巨虚下廉（手太阳下合穴）


［部位］在巨虚上廉下三寸，外膝眼下九寸，两筋骨罅间。举足取之。

［证治］少腹痛，飧泄，次指间痛，唇干，涎出不觉，不得汗出，毛发焦，脱肉，少气，胃中热，不嗜食，泻脓血，胸胁少腹痛，暴惊狂言非常，女子乳痈，喉痹，胻肿，足跗不收。

［针灸］针入八分。可灸三壮。



三、委阳（手少阳下合穴）


［部位］腘中外廉、两筋间，屈伸取之。

［证治］腋下肿痛，胸满膨膨，筋急身热，飞尸遁注，痿厥不仁，小便淋涩。

［针灸］针入七分。可灸三壮。

按：六腑经脉皆出足之三阳，上合于手。故手三阳经病自外来者，取手之六腧。如病在内腑，当取足下之合穴。大肠合于巨虚上廉，小肠合于巨虚下廉。盖大肠、小肠皆与胃相连接。小肠连接于胃之下口幽门，屈曲而下，故合穴出于巨虚下廉；大肠连接于小肠末之阑门，回环而上，故合于巨虚上廉。三焦下腧，出于腘中外廉，名曰委阳。故闭癃泻之，遗尿补之，皆取委阳，此《灵枢·本输》之变例也。




下 卷 五脏五腧、六腑六腧说难



腧是穴位，能转注他穴。凡节之交

①


 三百六十五会。五脏所以禀三百六十五节气味

②


 ，乃水谷之气化为气血，自内而外，由外而内，回环相通。盖天之六元

③


 之气，补益人体五脏，则为本输

④


 ；地之五味

⑤


 补益人体六腑，则为腑腧

⑥


 。脏之气合于腑，自内相合；腑之精输于脏，由手足之原穴而转注。故五脏之腧即原穴，六腑水谷之精华贯入五脏腧穴之起原处，《灵枢》第一篇《九针十二原》，乃大渊、大陵、太冲、太白、太溪，左右计十原，增鸠尾、脖胦，曰膏、曰肓，概括六腑所出之要穴，共称十二原。

五脏五腧所出为井木，六腑六腧所出为井金。天一生水

⑦


 ，木上之水乃金之所生。积阳为天，天生万物，故阳井为金；积阴为地，水为阴，水能生木，故阴井为木。以四时证之，冬月水旺，春月木旺。木上之露其色青，自根而达于枝叶，木根于地，地下有水，则木繁荣，故曰水生木，故阴井为木。秋月金旺，木上之露其色白，自叶溜根，秋后枝叶虽枯槁，而蒂固根深，金生水，故阳井为金。盖秋金之气，抑制其木之枝叶，增益其地下之水分。此五运

⑧


 相推行之次序。井金井木既定，则依五运流注之。阴井为木，阴荥为火，阴输为土，阴经为金，阴合为水；阳井为金，阳荥为水，阳输为木，阳原阳经为火，阳合为土。出为井，溜为荥，注为输，过为原，行为经，入为合。五脏五腧，六腑六腧，各行其道，故曰五腧之所留。五脏无原，六腑精华注入五脏之输，故以输为原，此六腑之所与合。

至于人体有病，依经穴旺时取之。甲丙戊庚壬开腑之井穴，乙丁己辛癸开脏之井穴。阳日阳时开阳穴，阴日阴时开阴穴，均间时一取之。阳日流注到阴日，仍开阳穴；阴日流注到阳日，仍开阴穴，各依相生之序，每日十一时共开六穴。阳日气纳三焦

⑨


 ，六腑皆备；阴日血归包络（九），五脏悉通，此所谓五脏之所溜处。

邪气之来，实则泻之，多泻其子。试举四时以为例：春取络脉诸荥，大筋分肉之间，木旺于春，荥为火穴，木能生火，取诸荥乃泻其子。病甚者深取之，病间者浅取之。下云如春法，亦即此义。夏取诸输，输为土穴，夏日火旺，取诸输乃泻其子。秋取诸合，余如春法，盖取其子仍有甚间之分，详见于前。冬取诸井，水生木，冬日水旺，取诸井亦泻其子。此四时之常例。详推其变，邪气病人，尤多克我。如土气旺则水受其克，当泻其土穴，针深而留之。故冬取诸井，兼取诸输。盖井穴过浅，只适宜于间

⑩


 者，浅刺、速人、速出；如冬病之甚者，须深针而留之，指间井穴不足取，当取诸腧之分

⑪


 。

五脏各有五腧，五五二十五腧；六腑各有六腧，六六三十六腧，共六十一穴。《扁鹊子午经》便于流注干支之推算，增心本脏五穴，共为六十六穴。阳日阴日，依各脏各腑相生之次序取之，间时一穴；木火土金水，与金水木火土五腧得五时，巾间四时，共为几时。阳日增三焦一穴，取其生我者

⑫


 ；阴日增包络一穴，取其我生者

⑫


 。一日六穴计六时，间五时，合十一时，十日共一百一十时。始于癸日亥时，终于癸日子时（历甲乙丙丁戊己庚辛壬），其间缺癸日十时，此流注中天然之缺点。

天之十干

⑬


 ，下合地之五运；地之十二支

⑭


 ，上应天之六元。甲乙木，丙丁火，戊己土，庚辛金，壬癸水。阳奇阴偶，六腑为阳，五脏为阴。甲胆为阳木，乙肝为阴木；丙小肠为阳火，丁心为阴火；戊胃为阳土，己脾为阴土；庚大肠为阳金，辛肺为阴金；壬膀胱为阳水，癸肾为阴水。依各脏各腑十日环周之次序，其中尤有阴阳交错之至理者。盖五运之始为土，土为四象之母，依次以生之。土生金，金生水，水生木，木生火，火生土。一日一字，甲与己合，同宗化土；乙庚化金，丙辛化水，丁壬化木，戊癸化火。奇偶虽不同，而五日中六十时，时干支恰一周。吾国造甲子始，六十年一大周年。五年中有六十月而周月，五日内有六十时而周时。五运六气，古今哲学，年年岁岁不同，日日时时亦各不同。然甲己同宗，则阴阳奇偶交相错落。故甲日开穴，重出于己日之下；己日开穴，又重见于甲日之下。乙庚丙辛丁壬戊癸八日，亦互相交流，同一义理。

注释

①节之交：此节字非指皮肉筋骨言，即三百六十五气穴，在经与络交会处。神入则气出，神出则气入。用针者要气至而有效，如气未至而神所在，妄刺之必有夭殃。得神者昌，失神者亡。慎之！慎之！

②气味：是指上中二焦化气化血而言。上焦开发，宣五谷味，熏肤充身泽毛，若雾露之溉，是谓气。中焦受气取汁，变化而赤，是谓血。

③六元：寒、暑、燥、湿、风、火，无太过无不及，中正和平，此司天在泉之精义。详《素问·六元正纪大论》。

④本输：阳井阴井，乃禀受六元之天德，输入五脏六腑，谓之本输。

⑤五味：指酸、苦、甘、辛、咸等。

⑥腑腧：《伤寒论》云：“经络腑腧，阴阳会通。”五脏之腧穴，因禀受六腑精华，故名腑腧。即太渊等十二原穴。

⑦天一生水：未有天地之先，浑然大气。天垂象，地成形，气凝为水，是谓天一生水。

⑧五运：土主甲己，金主乙庚，水主丙辛，木主丁壬，火主戊癸。详见《素问·五运行大论》。

⑨气纳三焦，血归包络：此言三焦六腧包络五腧穴，开金水木火土、木火土金水之后。心为生血之脏，包络护于心，故血归包络。膀胱为化气之腑，州都之官，津液藏焉，气化则能出。三焦孤腑，属于膀胱，故气纳三焦。盖五脏各合一腑，奇（音饥）三焦无所合，而递属于膀胱，故称孤腑。三焦为行水之道，膀胱为蓄水之腑，气乃水之所化。

⑩间：间（音贱）言邪气尚未深入，间隔在外也。

⑪诸腧之分：概括五脏六腑之腧穴而言，多取诸井。指井过浅，不能深针。病者如土气旺而水不足，当泻脏腧；如水有余而木旺，当泻腑腧，故曰腧之分。盖脏腧与原（太渊等）合而为一，不可分。腑腧与原歧而二，阳输为木，阳原为火，故曰腧之分。推而言之，诸井诸荥诸合，皆有六腑之穴在其中。试举井穴为例：冬取诸井者，取脏之井，阴井木，实则泻其子；取腑之井，阳井金，虚则补其母。阳荥水，阴荥火，故春取络脉诸荥。木有余，则取脏之荥，木生火，泻其子；木不足，则取腑之荥，水生木，补其母。

⑫生我者、我生者：例如甲日戌时，开胆井窍阴穴，胆为阳木，流注到乙日甲申时，取三焦水穴液门。木乃水之所生，此生我者之义。又如乙日酉时，开肝井大敦穴，肝为阴木，流注到丙日乙未时，取包络火穴劳宫。木能生火，此我生者之义。

⑬天之十干：甲乙丙丁戊己庚辛壬癸，乃细分地之五运，各有阴阳。

⑭地之十二支：子丑寅卯辰巳午未申酉戌亥，乃细分天之六元，三阴三阳。始于子午少阴，终于己亥厥阴，为年月日时阴阳奇偶太过不及之理。




终始根结



凡用针者，必通十二经脉之所终始。营卫偕行二十八脉，此其常例。外邪病人，奇邪离经。阴经与阳经各别，则各有根结，各有终始。阴经阳经不同，手经足经各异。用针者，应重足不重手，盖阴者主脏，阳者主腑。足三阴三阳，接近于脏腑；手三阴三阳之脉度，不接近于脏腑。但补泻迎随，和气之方，必通阴阳脏腑，故根结偏重在足。然脉会太渊，阴阳之有余或不足，又当从手诊脉。盖人迎主三阳，脉口主三阴。人迎一盛、二盛、三盛，病在少阳、太阳、阳明；脉口一盛、二盛、三盛，病在厥阴、少阴、太阴。

人迎、脉口，较平人俱盛三倍以上，名曰阴阳俱溢①，当以开十宣之法疾泻之。不开则血脉闭塞，气无所行，流淫而伤五脏，危证也。

如四倍以上，左为外格①，右为内关。内关不通，死不治。

人迎、脉口，较平人俱盛四倍以上者，名曰关格。与之短期，盖阴阳离绝，生气已竭之死证也。

其人迎一盛于脉口者，病在足少阳；一盛而躁者，病在手少阳。用针者，皆泻足少阳而补足厥阴。二泻一补，日一取之。

其人迎二盛于脉口者，病在足太阳；二盛而躁者，病在手太阳。用针者，皆泻足太阳而补足少阴。二泻一补，二日一取之。

其人迎三盛于脉口者，病在足阳明；三盛而躁者，病在手阳明。用针者，皆泻足阳明而补足太阴。二泻一补，日二取之。

其脉口一盛于人迎者，病在足厥阴；一盛而躁者，病在手厥阴。用针者，皆泻足厥阴而补足少阳。二补一泻，日一取之。

其脉口二盛于人迎者，病在足少阴；二盛而躁者，病在手少阴。用针者，皆泻足少阴而补足太阳。二补一泻，二日一取之。

其脉口三盛于人迎者，病在足太阴；三盛而躁者，病在手太阴。用针者，皆泻足太阴而补足阳明。二补一泻，日二取之。

刺道毕于终始，终始之道有常有变。经脉十二，始于手太阴肺，终于足厥阴肝。脉度二十有八，男子始于左手太阴肺，终于督任二阳跷；女子始于右手太阴肺，终于任督二阴跷，此经脉终始之常。外有经正经别六合，不在其中。皆人身生理之常。其有病变者，则三阴三阳各有终始，各有根结。推而言之，尤有根而不结者。散于络别而倒行，会于项中，始于任而终于督，七次八穴十四行，尚未尽也，此根而不结之变例。

1.太阳根于至阴，结于命门。（睛明穴）

2.阳明根于厉兑，结于颡大。（头维穴）

3.少阳根于窍阴，结于窗笼。（听宫穴）

4.太阴根于隐白，结于太仓。（中腕穴）

5.少阴根于涌泉，结于廉泉。（舌本穴）

6.厥阴根于大敦，结于玉英。（玉堂穴）

以上六者，有根有结，重足不重手，盖足三阴三阳之井穴皆在足下故也。

1.足太阳根于至阴，溜于京骨，注于昆仑，入于天柱。六次脉，飞阳也。

2.足少阳根于窍阴，溜于丘墟，注于阳辅，入于天容。四次脉，光明也。

3.足阳明根于厉兑，溜于冲阳，注于下陵，入于人迎。一次脉，丰隆也。

4.手太阳根于少泽，溜于阳谷，注于小海，入于天窗。三次脉，支正也。

5.手少阳根于关冲，溜于阳池，注于支沟，入于天牖。五次脉，外关也。

6.手阳明根于商阳，溜于合谷，注于阳溪，入于扶突。二次脉，偏历也。

以上六者，手足三阳之别络也。根而无结，重阳不重阴。盖手之三阴从胸走手，不上于头，故不计也。

注释

阴阳俱溢，外格，内关：左手脉为人迎，右手脉为脉口；人迎主三阳，脉口主三阴。暴病在三阳，则左人迎脉盛于右；暴病在三阴，则右脉口脉盛于左。病在足经，盛而不躁；病在手经，盛而且躁。躁者，脉不静而乱也。左脉盛者，泻阳经而补阴经；右脉盛者，泻阴经而补阳经。如左右两手人迎脉口俱盛三倍以上，名曰阴阳俱溢，当纯用泻法，不可补也。如两手人迎脉口俱盛到四倍以上者，名曰关格，与之短期。盖阴气闭关于内，阳气拒格于外，两不相通，生命之期短，在数日内即死矣。

七次八穴十四行：手三阳经脉从手走头，项中有三穴名，一扶突，一天窗，一天牖；足三阳从头走足，项中亦有三穴，一人迎，一天容，一天柱。所谓项中八穴者，前始于任脉天突，经过手足三阳六脉六穴，加督脉风府，共为七次脉，八穴名。手足三阳左右双行，成十二行，加任督奇经各一，共十四行。此手足三阳别络上头，根而不结之过道也。




补泻手法



凡用补泻正法，必先明晰人身偕行营卫、左右、阴阳、内外、上下经脉运行之道路。



一、男子午前


左手阴经降，从胸走手；左手阳经升，从手走头。右手阳经降，从头走手；右手阴经升，从手走胸。右足阴经降，从胸走足；右足阳经升，从足走头。左足阳经降，从头走足；左足阴经升，从足走胸。



二、男子午后


右手阴经降，从胸走手；右手阳经升，从手走头。左手阳经降，从头走手；左手阴经升，从手走胸。左足阴经降，从胸走足；左足阳经升，从足走头。右足阳经降，从头走足；右足阴经升，从足走胸。



三、午前泻针手法男女不同


针男子左手足，针向内转，令病人用口鼻吸气（针手用鼻吸气，针足用口吸气），阳日用奇数（三七九数分病轻重用之），阴日用偶数（二六八数分病轻重用之）。

针女子右手足，针向外转②，令病人用口鼻呼气（针手用鼻呼气，针足用口呼气），阳用奇，阴用偶③。

何谓阳日，甲丙戊庚壬。何谓阴日，乙丁己辛癸。



四、午前补针手法男女不同


针男子左手足，针向外转，令病人用口鼻呼气（针手用鼻，针足用口），阳偶阴奇。

针女子右手足，针向内转，令病人用口鼻吸气（针手用鼻，针足用口），阳偶阴奇。



五、午后泻针手法男女不同


针男子左手足，用针女子午前泻针手法。左右虽不同，而手法针外转、呼气则同。

针女子右手足，用针男子午前泻针手法。左右虽不同，而手法针内转、吸气则同。



六、午后补针手法男女不同


针男子左手足，用针女子午前补针手法。左右虽不同，而针内转、吸气则同。

针女子右手足，用针男子午前补针手法。左右虽不同，而针外转、呼气则同。

以上所言，乃男女子后午前午后子前之正例，即《灵枢》所谓“男内女外，坚拒勿出，谨守勿内”之正义。又云：“迎而夺之者泻也，随而继之者补也。”迎之、随之，以意合之，针道毕矣。

总其大要，男子午前，针内转吸气为泻，针外转呼气为补；男子午前与午后相反。女子午后与男子午前相同，女子午前与男子午前相反。不可不辨。

注释

营卫：血之回环于人身脉管中者谓之营，气之运行于脉管之外者谓之卫。营血之行，有迟速不同。

一种为精专之营，一昼一夜，一周于身。寅时始于手太阴肺，丑时终于足厥阴肝与督脉。左右相同，男女相同，迟迟而行，不与卫相偕也。

另一种名五十营，与脉外卫气同受宗气支配。脉内名营气，脉外为卫气，互相偕行。一昼一夜，五十周于身。始于手太阴肺，终于督任二跷。长十六丈二尺，五十周于身，合计之长八百一十丈。男女左右，午前午后，运行不同。用针有补泻、男女之分者，即此义也。

内转，外转：针左手足而针向右转，即是内转；针左手足而针向左转，即是外转。反言之，针右手足而针向左转，即是内转；针右手足而针向右转，即是外转。

阳奇阴偶，阳偶阴奇：甲丙戊庚壬为阳日，乙丁己辛癸为阴日。一三五七九为奇数，二四六八十为偶数。阳日用奇数，阴日用偶数。不分午前午后，不分男女，不分左右，只分阴日阳日，照此用之，此泻针之数也。反言之，阳日用偶数，阴日用奇数，此又补针之数也。相同则泻，相异则补，此定义也。




寒热手法



《灵枢》云：“诸热者，如以手探汤

①


 ，刺寒清者，如人不欲行①。”此即继起者用透天凉、烧山火之两手法。

针灸家师承有云，提针为热，插针为寒；内转为泻，外转为补。补泻之法，可停针候气，迟迟转之；提插之法，不可偏用。盖尽量插之，而至于骨，则不可再插；尽量提之，而针已外出，则不能再用。故定为三提一插，提针呼气，插针吸气，为烧山火。盖提数多，则气之出于卫分者多。振振恶寒

②


 之证用此手法，阳日用偶数，阴日用奇数，必能使之发热。反言之，三插一提，插针吸气，提针呼气，为透天凉。盖插数多，则气之入于营分者多。蒸蒸发热

②


 之证用此手法，阳日用奇数，阴日用偶数，必能使其热退。

除寒退热，乃针灸家必要之手法。故《灵枢》针经列于第一篇《九针十二原》之末，等于冠诸《本输》篇之首也。

以上所言烧山火、透天凉之正法，乃男用于午前，女用于午后。如男子午后有大寒证、大热证，当用烧山火、透天凉者，则反而用之；如女子午前有大寒证、大热证，当用烧山火、透天凉者，亦反而用之。

歌曰：

三插一提凉透天，三提一插火烧山。

提针吹气插针吸，女午后兮男午前。

注释

①以手探汤、人不欲行：手探汤，是徐入而疾出；人不欲行，是疾入而徐出。经文言简意赅，形容绝妙。如无师承，极不易了解。故继起用针者，以烧山火、透天凉一插三提、一提三插。分析言之，古今文语不同，简繁各异，真理一而已矣。

②振振恶寒、蒸蒸发热：振，振动也。恶寒之甚者，手足皆振动，名曰振振恶寒。蒸，蒸气外发也。发热之甚者，如沸水蒸气上升外达，名曰蒸蒸发热。




升降手法



五运有太过与不及。五气倾移，有常有变，卒然而动者，谓之变；顺应四时、阴阳往复、寒暑迎随，谓之常。依时取穴，合乎运常，但不能应变。《素问·气交变大论》云：“应常不应卒。”此之谓也。故《刺法论》中之升降手法，欲发郁而升之者，均须待时；如当折其胜、散其郁而降之者，毋须待时。试分析如后。



一、五脏脏气上升之法


肝木之气郁而不升，当刺足厥阴之井（大敦）。乙庚日酉时开。

心火之气郁而不升，当刺包络之荥（劳宫）。丙辛日未时开。

脾土之气郁而不升，当刺足太阴之输（太白）。丙辛日丑时开，己日酉时过。

肺金之气郁而不升，当刺手太阴之经（经渠）。丙辛日卯时开。

肾水之气郁而不升，当刺足少阴之合（阴谷）。丙辛日巳时开。

以上所言上升取穴，须待时之正例。欲气上行，则用右手大指甲上括针柄，左手指依经导之，使气上行。续用补法，或多补少泻法。



二、五脏脏气下降之法


肝木之气欲降而不下，当折其所胜，刺手太阴肺之井穴（少商）、手阳明大肠之合穴（曲池）。

心火之气降而不下，当折其所胜，刺足少阴之井穴（涌泉）、足太阳膀胱之合穴（委中）。

脾土之气降而不下，当折其所胜，刺足厥阴肝之井穴（大敦）、足少阳胆之合穴（阳陵泉）。

肺金之气降而不下，当折其所胜，刺心包络之井穴（中冲）、手少阳三焦之合穴（天井）。

肾水之气降而不下，当折其土，刺足太阴脾之井穴（隐白）、足阳明胃之合穴（下陵三里）。

以上所言下降取穴，勿须待时之正例。欲气下行，用右手大指甲下括针柄，使气下行，纯用泻法。如病在六腑，邪实过胜者，当取手少阳合穴者，用足太阳络委阳穴代之；当取手阳明合穴者，用足阳明巨虚上廉代之；当取手太阳合穴者，用足阳明巨虚下廉代之。此依据《灵枢·本输》“大肠合于巨虚上廉，小肠合于巨虚下廉，三焦下输，出于腘中外廉，名曰委阳。阴有阳疾，实则泻之”之正例。

注释

①待时发郁，折胜散郁：木火土金水，五气之运行，有常有变。无太过、无不及谓之常，有太过不及而病人者谓之变。变则气郁，气不及而郁于中，不得上升者，须等待流注日时之开穴，取五脏五腧，乃能发其郁而上升之。其气有太过郁于中而不得下降者，则折其所胜，刺脏之井、腑之合，毋须待时也。




卧针迎随手法



《难经》云：“经言能知迎随之气，可令调之，调气之方必在阴阳。何谓也？然。所谓迎随者，知营卫之流行，经脉之往来，随其逆顺而取之，故曰迎随。调气之方必在阴阳者，知其内外表里，随其阴阳而调之，故曰调气之方必在阴阳。”

张世贤注云：“手足三阳，手走头而头走足；手足三阴，足走胸而胸走手，此乃经脉往来定规。凡欲泻者，用针芒向其经脉所来之处，迎其气之方来未盛，乃逆针以夺其气，是谓之迎。凡欲补者，用针芒向其经脉所去之路，随其气之方去未虚，乃顺针以济其气，是谓之随。迎随之施，将以调气。调气之术，必在知其病之在阴在阳，随其阴阳虚实而施迎随补泻，以调其气焉。内里为阴，外表为阳；内有表里，外亦有表里也。古人有曰‘表之表，里之里’，正此意也。阳虚阴实则泻阴而补其阳，阳实阴虚则泻阳而补其阴，随其阴阳而调之也。”

按男子午前，女子午后，照补泻正法用之。如女子午前，男子午后，则当反其例而用之。盖男子应日，女子应月，阴阳升降不同，用针者不可不辨。

例如：男子午前，针左手阳经，针芒从外往上为随，针芒从内往下为迎；针左足阳经，针芒从内往下为随，针芒从外往上为迎；针左足阴经，针芒从外往上为随，针芒从内往下为迎；针左手阴经，针芒从内往下为随，针芒从外往上为迎。

李南丰注云：“手上阳进阴退，足上阳退阴进，合六经起止故也。凡针起穴，针芒向上气顺行之道；凡针止穴，针芒向下气所止之处。左外右内，令气上行；右外左内，令气下行。或问午前补泻，与午后相反；男子补泻，与女子相反。盖男子之气，早在上而晚在下；女子之气，早在下而晚在上。故男子阳经午前呼为补，吸为泻；女子阳经午前以吸为补，呼为泻，午后亦反之。或者又曰补泻必资呼吸，假令尸厥中风，不能使之呼吸者奈何？曰候其自然之呼吸而转针。若当吸不转，令人以手掩其口鼻，鼓动其气可也。”

噫！补泻提插，分男女早晚，其理深微。原为奇经不拘十二经常度，故参互错综如是。若流注穴，但分左右阴阳可也。

尝爱雪心歌云：

如何补泻有两般，盖是经从两边发。

古人补泻左右分，今人乃为男女别。

男女经脉一般生，昼夜循环无暂歇。

此诀出自梓桑君，我今授汝心已雪。

此子午兼八法而后全也。

注释

手上阳进阴退，足上阳退阴进：此经脉十二循行之常道。精专营气独行于经脉之中，一昼一夜，一周于身。左右两边分发，男女相同，即雪心歌“男女经脉一般生”之理。

男子补泻与女子相反：此因于二十八脉营卫偕行之脉度，男女左右、午前午后不同。十二经左右分之，为二十四脉，加任督、阴阳跷，为二十八脉。男子左手阴经降，阳经升，与精专之营气虽迟速不同，而逆顺相同；右手阳经降，阴经升，与精专之营迟速不同，逆顺亦不同也。女子则右手阴经降，阳经升；左手阳经降，阴经升。右手偕行之营卫，与精专营气逆顺相同，而左手则逆顺不同。故对男子用针施补泻手法者，偏重在左，女子偏重在右。盖避免精专之营与偕行营卫相反。迎随手法不便措施，今人男女别，亦根据《灵枢·五十营脉度》而来。雪心一歌，尚未推论至尽也。




进针手法



《内经》云：“知为针者信其左，不知为针者信其右。”盖取穴时，先以沸水洗净穴位，医者亦必用沸水温针、洗手、消毒。再以左手大指甲切按其穴，成十字形，然后令病人咳嗽一声。医者左手持穴，右手以大指中指持针，食指压针顶，无名指辅针，随咳刺入。再令病人用口吸气，医者徐徐左右旋转进针。大约吸气三口，针透天部；吸气至六口，针至人部；吸气九口，针到地部。如肌肉轻松，进针容易，吸气未至九口而针已到地部者，少吸数口气亦可；如肌肉紧密，吸气九口而针未到地部者，再多吸气数口，总以针至地部为止。再如针至肉膜，膜厚针受阻，则令病人口呼气将针轻提，再令病人吸气将针重下，透肉膜后，进针至易，针到地部时，令病人呼气一口，微提针如小豆许，即停针候气。停针时，用大指甲括针柄向上括之之正例。如病在下而针穴在上者，则下括针柄。

如病在阳经背部而所针开穴为手阴经者，右手括针时，以左手指随其经脉之道，按引气而导至肩髎。令病者用鼻大呼气一口，乘呼气时将针外转一次，用大指甲将针柄下括数次，乃停针候气。此即《灵枢》第一篇“右主推之，左持而御之”之义。

如病在阴经腹部而所取开穴在手阳经者，用右手大指甲将针柄上括，左手指随其经脉之道，按引气而导至肘上，转折入臑腋。令病人用口大吸气一口，针向内转一次，再用大指将针柄下括二三下，乃停针候气。注释

右主推之，左持而御之：右手下针，正指直刺，推动针气，以左手驾御此针下之气，转侧而达病所。如针下紧急，则知其邪气已至，当泻之；如邪气已泻去，针下徐而和，则知谷气已至，当补之。知其邪正，知其散复，故曰“知为针者信其左，不知为针者信其右”。此飞经走气之手法，不可不知也。




催气手法



停针十分钟内，如针下有胀痛
 

[1]



 之感觉，见针四围有红晕，即知邪气已至针下，立用正手法泻之。

如停针十分钟以上而针不胀不痛，见针四围亦无红晕，即知邪气未至针下，当用催气法催之。

催气法，阳日用偶，阴日用奇数。内转令病人吸气，外转令病人呼气。阳日用至六数时，即令病人颠倒呼吸，呼气时针内转，吸气时针外转，颠倒重用六数，乃停针候气。如邪气不至，如法再催或三催，顷刻针下胀痛，即知邪气已至，勿须再催，即用补泻正法。

注释




调和营卫手法



补泻、寒热、升降，正手法用毕时，针下轻松，病人痛苦轻减。将出针时，先用调和营卫手法。先和营
 

[2]



 气，后再调卫


[2]



 气。和营气针在地部，不分阴日阳日。和营皆用六数，调卫皆用九数；和营用口呼吸，调卫用鼻呼吸。先吸后呼，吸气针内转，呼气针外转。和营六数时，针在地部，不必轻提。和营六数用毕，顷刻即令病人用鼻呼吸，仍先吸气后呼气，吸气针内转，呼气针外转。外转时，注意将针徐徐提至天部。调卫九数用毕，再停针顷刻即出针。出针时，再令病人用口轻轻吸气数口，不拘奇偶，将针左右轻轻旋转出针。

出针后，如血分有瘀滞，针下微见黑血，令病者勿疑，说明病理。以手按挤左右，令黑血尽出，见红血即自止。

出针时邪气有余，针之周围红晕不尽，皮肤微觉高起，微觉胀痛，则将针摇大其孔。出针后，不必用闭门法。

出针时如邪气已尽，正气不足，病人头部觉昏晕，针周围皮肤色白，针下轻松者，右手出针，速用左手大指按其孔穴揉和之，使正气不致消耗。

《灵枢》云：“泻曰必持内之，放而出之，排阳得针，邪气得泄。补曰如留而还，去如弦绝，令左属右，其气故止。外门已闭，中气乃实，必勿留血，即取诛之。”此出针当按不当按之理。

注释地部，用口呼吸，乃能融和筋骨间之营血；调卫之针，须提出天部，用鼻呼吸，乃能调匀肌腠间之卫气。凡用针在补泻等正法之后，将出针之前，必用此一手法，乃无遗患。




用针脉法



《灵枢》云：“凡将用针。必先诊脉。”脉法繁多，用针者以六字概括，曰缓、急、大、小、滑、涩

①


 。急者多寒，缓者多热；大者多气少血，小者血气皆少；滑者阳气盛，微有热；涩者多血而少气，微有寒。六脉主五脏诸病，详见经文，不繁赘。惟小脉不可针。诸小者，阴阳、形气俱不足，勿取以针而调以甘药也。

盖阴阳虚实互有盛衰者，则补之、泻之。人迎主三阳，寸口主三阴。人迎大寸口一倍、二倍、三倍，则三阳气盛，当泻三阳而补三阴；寸口大人迎一倍、二倍、三倍，则三阴气盛，当泻三阴而补三阳。盛则泻之，虚则补之，热则疾之，寒则留之，此补泻、寒热之正法也。不盛不虚，以经取之，此调和营卫之常法也。如久病阴阳、血气皆不足，人迎、寸口脉皆小，只可用甘淡之药以调之，则慎用针。

再者，脏气有绝于内外之分。绝于外者，则脉去而不来。《金匮》云：“不来或曲如蛇行者死。或来而无去，尺中无脉，此脏气将绝之脉形。”如不诊其脉而妄针之，下针即死。其死者有躁静之分：躁者，五脏之气已先绝于外，其脉去而不来。医者以手按尺脉，则寸关之脉全无。手足厥逆，四末本输诸井已无所出，而十二原接受三百六十五节气味转注之道已绝，脏真之气不得天气、谷气入而合之，则脏之气暴露于外，以致其脉去而不来。不用针，亦将死之候，针之即死。其死也躁动不安，盖因脏真之气尽量泄于外也，是谓逆厥。

静者，五脏之气已先绝于内，其脉来而不去。医者以手按寸，则尺关之脉全无。张口短气，吸而难入，盖脏真之气将绝，虽有天气、谷气欲补充之，亦无能为力。不用针，亦将死之候，针之即死。盖脏真之气先竭而妄针之，重竭其外来之气，其死也静，是谓重竭。

取五脉者死，其义有二：

1.五里脉。尺动脉在五里，为五腧之禁。盖五脏之真气，常赖六腑水谷之气以养之。五里乃手阳明之要穴，如脏气已损而妄针之，则六腑水谷之气补充五脏之要道隔绝。得谷者昌，绝谷者亡，即此义也。

2.五脏之气绝而各有脉形。春弦、夏钩、秋毛、冬石，四季脉代

②


 。但弦无胃曰死，如按琴瑟。但钩无胃曰死，前曲后居，如操带钩。但毛无胃曰死，按之萧索，如风吹毛。但石无胃曰死，来如解索，去如弹石。但代无胃曰死，动而中止，不能自还。以上五脉，不可用针。仲景云：“脉结代，心动悸，炙甘草汤主之。”本调以甘药之正义，然次条释脉末语云“名曰代脉也，得此脉者必难治”，《脉经》定为死脉。贤如仲师，对此脉之断语，难治之上，加一必字。与不可治之死证相去几希，恶可用针乎。

注释

①缓急、大小、滑涩：人体五脏中有真气，不轻受外邪。故外邪之来，中于阳则溜于经，中于阴则溜于腑。其外邪能直中于脏者，乃脏气先伤，经络受邪，直入脏腑，内所因也。故五脏所生变化之病，有微有甚。调其脉之缓急、大小、滑涩，乃可别其病之同异。试举缓急二脉以辨之。五脏病皆有缓脉、急脉，何以分之？且非五脏病，亦有缓脉、急脉，又何以分之？急与缓为对待，紧急而不和缓，故名曰急。急者多寒，缓者多热。《伤寒论》云：“发热，汗出，恶风，脉缓者，名曰中风。”风从热化也。又云：“体痛呕逆，脉阴阳俱紧者，名曰伤寒……颇欲吐，若躁烦，脉数急者为传也。”此中阳溜经。风寒暴病，有紧急脉，有和缓脉。《灵枢·邪气脏腑病形》云：“心脉急甚者，为瘛疭；微急为心痛引背，食不下。缓甚为狂笑；微缓为伏梁，在心下，上下行，时唾血。”又云，肺脉急甚为巅疾；肝脉微急为肥气；脾脉缓甚为痿厥；肾脉微缓为洞下，洞下者食不化，下嗌还出。以上所言伏梁肥气，乃脏之痼积；瘛疭癫狂，乃神志错乱。此小邪中里之病形，与风寒暴病，大邪中表者迥然不同，然同现缓急之脉，诊病者指下何以别之？详考《内经》、仲景言脉，其理有二：一伤寒暴病，在三阳三阴。伤卫伤营而不及于内脏者，用人迎、脉口之诊法。左手脉为人迎，右手脉为脉口；人迎主三阳，脉口主三阴。故仲景《伤寒论》中以“阴阳”二字概括之。太阳中风，阳浮而阴弱；风温之为病，脉阴阳俱浮；伤寒脉阴阳俱紧。阳指左手，阴指右手，无寸、关、尺之分也。二《金匮》论杂病诸积大法，寸口积在胸中，关上积在脐旁，尺中积在气冲。与《内经》尺内两旁则季胁也，尺外以候肾；中附上，左外以候肝，右内以候脾；上附上，左外以候心，右外以候肺；上竟上，下竟下之诊法，小异而大同。左寸关为心肝，右寸关为肺脾，两尺为肾，此《内经》分析五脏病各有不同。诊其脉，尺中与寸关不同，左手与右手不同，独大独小，独缓独急，此邪气病脏之脉法。故曰心脉急甚，盖指左寸一部脉而言也；肺脉急甚，盖指右寸一部脉而言也。与仲景伤寒言阴阳俱紧者是左右浑括而言，当细分之也。

弦、钩、毛、石、代：春弦、夏钩、秋毛、冬石，此四时之平脉，亦四时之病脉，又为四时重病脏气绝之死脉也。春脉如弦，何如而弦？春脉者肝也，东方木也，万物之所以始生也，故其脉来耎弱招招，如揭长竿末梢，此肝之平脉也。夏脉如钩，何如而钩？夏脉者心也，南方火也，万物之所以盛长也，故其气来盛去衰，故曰钩，此心之平脉也。平脉者不病也，盖心肝脏真之气接受东南方天空生长万物之气，并有胃中水谷精华之气参和脉管中，故能得此来盛去衰之平钩脉，端直以长之平弦脉。反言之，春夏如胃气衰少，则弦脉、钩脉不得其平，或太过，或不及，则为病脉。来盛去亦盛，此太过之钩脉也，病在外；来不盛去反盛，此不及之钩脉也，病在中。如循长竿，盈实而滑，此太过之弦脉也，病在外；不实而微，此不及之弦脉也，病在中。在外、在中，虚实不同。用针者，补泻手法、男女内外亦各不同，此春夏之病脉也。其有心肝脏气素亏，春夏受虚邪贼风而重病，胃气已绝，则弦脉、钩脉皆成死脉（死肝）。脉来急益劲，如新张弓弦曰肝死（死心）；脉来前屈后居，如操带钩，曰心死。但弦无胃曰死，但钩无胃曰死，弦钩岂死脉哉。张新弦，操带钩，毫无胃气柔和之态也。天元失养于人，腑精不腧于脏，真脏脉现，死不治也。推而言之，秋脉如风吹毛，冬脉辟辟如弹石，长夏脉如屋之漏，但代无胃曰死，但石无胃曰死，但毛无胃曰死，皆脏之真气尽泄于外之死脉。详见《素问·平人气象论》《素问·玉机真脏论》中。脉之大要，先圣著之玉版，藏之脏腑，每旦读之，名曰玉机，不可忽也。




针效



用针大要，诊脉后先辨其表里、虚实、寒热，久病暴病，阳盛阴虚，阴盛阳虚，或病六腑，或病五脏。五脏有疾，当取太渊、太陵、太冲、太白、太溪诸原穴（本名输穴），针以出病，借用谷气托邪外出，故《灵枢·法天》称九针十二原也。五脏痼疾，有外来者，有内生者，有相传者，有阻碍部分者，用针手法各有不同。经云：“五脏之有疾也，譬犹刺也，犹污也，犹结也，犹闭也。刺虽久，犹可拔。邪自外来者，泻之而已。污虽久，犹可雪。邪自内生，纵横传播，或补母，或泻子，或取其胜者而泻之之谓。结虽久，犹可解。闭虽久，犹可决。”此即《刺法论》中上升下降。升之者，均须待时，解结之谓；降之者，折其所胜，勿须待时，决闭之谓，详见《升降手法》篇，不再赘。

六腑有疾，六腑为阳，五脏为阴。背为阳，腹为阴。阴有阳疾者，取之下陵三里。盖腹为阴部，有阳明胃肠之病者，正往勿殆，气下乃止，不下复始。盖阳明多气多血，大泻之尽除其邪。日二刺之，亦无损于正也。

六淫之邪，病在三阴三阳，人迎脉大于寸口，寸口脉大于人迎，此即阳盛阴虚、阴盛阳虚之鉴别。再有一盛、二盛、三盛之分，详前用针脉法。

久病暴病，如中风历节之痼疾，须用子午捣臼

①


 最繁难之手法。急痧卒然倒仆，当刺指井见血。急则急之，缓则缓之，此迥然有别也。

新病在表者，当浅刺之。阳经取陷，针陷脉

②


 则外邪立除，针中脉

②


 则浊气除，针太深则邪气反沉。气之在脉，邪气在上，浊气

②


 在中，清气

②


 在下。清者为营，浊者为卫。浅病近于卫，用针不必损其营，不可不辨。如病入里，则当深针之，停针候气。辨其寒热虚实，详补泻寒热各篇。排邪得宜，病可立愈。经云：“刺之要，气至而有效。效之信，若风之吹云，明乎若见苍天，刺之道毕矣。”

注释

①子午捣臼：乃用针者最繁难之手法，俗名龙虎斗。甲丙戊庚壬，阳日先行龙数（九为龙数），后行虎数（六为虎数），凡九次，每次九提九插，九九八十一次提插，先提后插。阴日则先行虎数，后行龙数，凡六次，每次六插六提，六六三十六次提插，先插后提。凡提针则用鼻九呼八吸，呼则针外转，吸则针内转，最末一吸用口吸而插针于地部。凡插针则用口六吸五呼，最末一呼用鼻呼而提针出于天部。何谓天部、地部？照穴深浅定之。如所针孔穴，当针入九分，初浅三分为天部，中六分为人部，深入至九分为地部。凡提针行九龙数，当在天部；凡插针行六虎数，针须达地部。用此手法，提插内外转，最要小心慎用，毫厘不爽，乃可收其大效。

②陷脉、中脉、浊气、清气：陷脉乃三阳经之脉也。三阴之经多动脉，故曰阳经取陷，阴经取动。外邪之来，中阳溜经，先病三阳之经，故针陷脉，则邪气外出。如手掌外之阳溪、阳池、阳谷等穴，仰其掌视之，显然陷下，故名陷脉。中脉乃陷脉一穴浅深居中之处，非另一穴也。盖一穴浅深当分三部，上为天部，中为人部，下为地部，不深不浅，中部之脉，故名中脉。卫气本当行于天部，因外邪干于天部，故退处中脉。邪正交错其间，故曰浊者为卫。盖病时之卫气退处其中，故曰浊气在中也。无病之时，营行脉中，卫行脉外，邪气干于脉外，卫气退居脉中，营气更退脉下之地部，故曰邪气在上，浊气在中，清气在下。盖暴病外邪干犯卫分，未能干犯退处在下之营气，故卫气曰浊气，营气曰清气。盖人身营卫，因受病不同于常例，故别其名曰浊气、清气。病理生理，分析最细。注《灵枢》者，多以浊气为饮食不节，留于肠胃生病之气；中脉为足三里，清气为足下所受湿气。此小针浅解，令各有形，未能推论清浊、营卫高深之义也。




针害



凡将用针，必先诊脉，辨其虚实。五脏之气已绝内外者，针之即死。邪正俱虚，其脉小，不可用针而应调以甘药，均详于上。其有邪正俱实，当用纯泻法。如邪实正虚，当先泻而后补之。补泻反，则病益笃。男内女外，男外女内，亦详于前。其补泻有太过不及者，亦能为害。例如邪气实而正气虚，邪气至针下，紧而急；谷气至针下，徐而和。如医者针下不善分析，谷气已至而仍用泻针，则耗损精专之营

 。营者水谷之精气，此所谓刺之害中而不去则精泄，精泄则病益甚而恇也。反言之，邪正俱实，邪气未尽，谷气未至而针下紧急，当续用泻法，尽除其邪气。如指下、针下不明，骤然出针，则余邪蕴于中，或生痈疡，此所谓害中而去则致气，致气则生痈疡。用针者，不可不慎也，此针害之概要。

注释




针灸禁忌



《灵枢·邪气脏腑病形》云：“补泻反则病益笃。”《难经·七十八难》曰：“男外女内，不得气，是谓十死不一治。”



一、十二禁针


1.男外

①


 失气。

2.女内

①


 失气。

3.新内勿刺，已刺勿内。

4.已醉勿刺，已刺勿醉。

5.新怒勿刺，已刺勿怒。

6.新劳勿刺，已刺勿劳。

7.已饱勿刺，已刺勿饱。

8.已饥勿刺，已刺勿饥。

9.已渴勿刺，已刺勿渴。

10.大惊大恐，必定其气乃刺之。

11.乘车来者，卧而休之。如食顷，乃刺之。

12.出行来者，坐而休之。如行十里顷，乃刺之。



二、忌灸者八穴

②





少商、鱼际、经渠、劳宫、阳池、少海、委中、阴陵泉。

歌曰：

环周八穴灸无功，足下阴陵泉委中。

鱼际经渠少商穴，阳池少海与劳宫。



三、妊妇忌针者二穴

③





合谷、昆仑

歌曰：

环周二穴慎施针，合谷昆仑可坠妊，

妙手安胎亦有术，先从足下补三阴。

注释

①男外、女内：《难经》言男外女内不得气，即《灵枢·终始》“男内女外，坚拒勿出，谨守勿内，是谓得气”之反面。如粗工不知男内、女外之正法，针男子不坚拒而针转出于外，针女子不谨守而针转入于内，此乃失气，刺之当禁也。

②禁灸八穴：流注六十六穴中，禁忌灸焫者八穴。肺五腧穴，不可灸者有三穴，盖肺属金脏，火克金也。

③妊妇忌针：先针合谷用补法，后针三阴交或昆仑用泻法，可以堕胎。慎之！慎之！如难产须催生者，亦可用此法。如胎动不安，防其自堕者，先针足下三阴交用补法，后针合谷用泻法，转能安胎。如妊妇阳虚多寒、腹痛而胎不安者，用艾炷先灸足下三阴交用补火，后灸合谷用泻火，亦能安胎。




经正六合



人身经脉十二，回环之道，有升有降，阴阳不同。言脉度者，左右男女不同，此人道也。本输皆出于四末

 ，阳受气于四末。积阳为天，天之在我者，德也。阳为之主，阴为之辅，名为经正；手足三阳为主，手足三阴辅之，三阴合三阳，名为六合，皆至外而内，不同于经脉脉度之常道，故篇名《经别》。盖五脏六腑之经脉离合出入，合于天之道也。故本输各脏腑之穴为合，盖指井本乎天气，入肘膝四关①，乃合于人身脏腑之气。自内而外，偏重五脏真机；自外而内，禀受六元正纪，此人之合于天道也。手三阴合手三阳，足三阴合足三阳，十二正凡六合，详见《经别》篇。

注释




医案七则





第一案








第二案








第三案








第四案








第五案








第六案








第七案









本输穴即景诗十二首





渔翁（咏手太阴肺五腧穴）


少商湖海一渔翁，鱼际太渊任转篷。

漫道经渠不可测，还教尺泽起蛟龙。



夜色（咏手阳明大肠六腧穴）


商阳茆屋二三间，合谷阳溪第几弯。

九曲池边云影淡，满天星斗浴波澜。



秋风（咏足阳明胃六腧穴）


秋风厉兑内庭西，陷谷冲阳过解溪。

三里未知何日到，几番翘首欲思齐。



野寺（咏足太阴脾五腧穴）


隐白云中一老僧，大都离俗少人憎。

几回太白商丘过，汲饮阴陵泉几升。



班师（咏手少阴心五腧穴）


少冲少府把师班，兵马神门得胜还。

灵道战书前日发，而今少海已归山。



观涨（咏手太阳小肠六腧穴）


浮萍少泽任东西，前谷渊源远后溪。

腕骨又通阳谷涧，交流小海欲倾堤。



茅亭（咏足太阳膀胱六腧穴）


茅亭结起至阴边，通谷浮云四望烟。

束骨近同京骨峙，昆仑摇与委中连。



远眺（咏足少阴肾五腧穴）


秋高闲眺涌泉边，然谷太溪豁眼帘。

复溜一帆阴谷去，江山览胜碧连天。



秋雁（咏手厥阴心包络五腧穴）


中冲孤雁彻云霄，几度劳宫破寂寥。

转过大陵来间使，深渊曲泽莫招摇。



咏蝶（咏手少阳三焦六腧穴）


关冲桃李液门裁，中渚阳池次第开。

花落支沟香满涧，一天井字蝶飞来。



别恨（咏足少阳胆六腧穴）


窍阴别后恨相牵，几侠溪临泣杜鹃。

怀抱丘墟情未毕，烦君阳辅寄陵泉。



春游（咏足厥阴肝五腧穴）


云霞烟锁大敦峰，忘却行间转太冲。

坐望中封无路入，曲泉流水听淙淙。

按：此明万历梁大川题李南丰《医学入门》之作。仙与任君应秋讨论之，润色之，附之篇末，以博当代儒而医者一粲。




附 子午流注环周图








第一环 十干主日


环周一图，内外有四环。第一环用天干十字，分析地之五运，为五阴五阳。五阴分合于五脏，五阳分合于五腑（余三焦一腑名曰孤腑）。甲日阳木合胆腑，乙日阴木合肝脏，丙日阳火合小肠，丁日阴火合心脏，戊合胃阳土，己合脾阴土，庚辛金合大肠与肺，壬癸水合肾与膀胱，孤腑三焦无所合，决渎之官，附属于膀胱。此第一环十日天干之大分也。



第二环 腧穴流注。




第三环 干支定时。


第二环、第三环细分一日为十二时，起于子，终于亥，上冠以天干十字。十日共一百二十时。地支用十次，天干用十二次。甲己之日，同起甲子；乙庚之日，同起丙子；丙辛之日，同起戊子；丁壬之日，同起庚子；戊癸之日，同起壬子。照次序推之。甲日十二时，重见甲为戌时，故开胆井窍阴穴。甲为阳木，胆腑亦属木之阳也。癸日十二时，重见癸为亥时，故开肾井涌泉穴。癸为阴水，肾脏亦属水之阴也。或问癸日缺十时，肾不开丑时而移开亥时何也？盖肾者主水，为人身立命之根，注重生木。如不能转注于甲日，则流而不注，不合乎阴阳相生之道也。以此例推之。乙日乙酉时，开肝井大敦穴。乙为阴木，肝亦阴脏之属木也。丙日丙申时、丁日丁未时，阳火阴火，则开小肠井少泽、心井少冲。戊日戊午时、己日己巳时，则开胃井厉兑、脾井隐白。戊阳土，己阴土也。庚日辰时，开商阳；辛日卯时，开少商。大肠阳金，肺脏阴之金也。壬为阳水，壬寅时开膀胱水府之至阴井穴，转注癸日壬子时，壬重见壬，成为十日一大周。井穴通用红字，表示每日旺气主穴之起点。过穴亦书红字，盖本脏之输、本腑之原，与流而注者不同也。何谓流，阳日开阳时阳穴，依相生次序，仍流在阳日阳时之谓也。何谓注，阳日阳时取穴不足，则转注而取阴日之阳时。反言之，阴日阴时取穴不足，则转注而取阳日之阴时，均谓之注。流与注不同，注与过不同。阳日之末，气纳三焦。阴日之末，血归包络。取生我者、我生者，亦各不同。试举一甲日分析言之：甲日戌时，开胆井窍阴。其在戌时前，酉未巳卯丑五阴时，所列中冲、尺泽、商丘、神门、行间各脏阴穴皆由前癸阴日，依木火土金水相生之次序转注而来。甲日重见甲，至戌时，仅开窍阴一穴。甲为阳日，开阳时，亥为阴时不取，转注到乙日丙子阳时开小肠荥穴前谷。盖甲胆属木，丙小肠属火。胆开第一穴，而转溜于小肠之第二穴，木生火也。阳井窍阴属金，阳荥前谷属水，又金水相生之义也。再注到乙日戊寅时，则开胃之输穴曰陷谷。小肠属火，胃属土，火生土也，并过丘墟一穴。因六腑六腧，各多一原穴，超出五行相生之外，故并过于腧位，反求其本，与窍阴一脉相承，并过于此，列于下位，以其非五行相生之正经也。用红书一过字，表示有所本也。乙日庚辰时，注大肠阳溪穴；壬午时，注膀胱委中穴。言其腑，则大肠属金，膀胱属水，金水相生；言其穴，则阳经火，阳俞（编者按：阳经合穴为土，故此处“俞”当为“合”）土，火生土也。末甲申时，复列三焦荥穴液门。盖三焦孤腑，六腧无所寄，故分列于各腑开穴之最末，独取一荥者。阳荥为水穴，胆为木腑，水能生木也。甲日始戌时，终于乙日申时。凡十一时，六腑各开一穴。胆居主位，多过一原穴。凡七穴，此甲日流注细分之理也。其余九日，环周流注。脏各五腧，腑各六腧；腑为阳，脏为阴；阳井金，阴井木，各依相生之次序流注辗转而取之。腑过一原穴，脏以输代原而过之。末一穴，阳日气纳三焦，取生我者；阴日血归包络，取我生者。均详列前图，一见而知，不赘也。



第四环 同宗错落。


天干十字，地支十二字，一日十二时，五日六十时，十日一百二十时。地支十二字，每日用一次，五日五次，十日十次，与天干十字配合用之，五日六十时，地支用五次，天干当用六次。甲子小周，五日一候，六日又另起甲子时，与一日同。此一六同宗、甲己同宗之义也。甲日己日，一奇一偶，一阴一阳。日干阴阳虽不同，时干支全同。故甲日流注诸穴，交落列于己日时干支之下；己日流注诸穴，转交落列于甲日时干支之下，以此推之。二七为乙庚，三八为丙辛，四九为丁壬，五十为戊癸，皆一阴一阳之同宗，故流注各穴。除一过穴不交落，余均互相交错落列于下环，依时取之，其效一也。






[1]



 

胀痛：气分之病邪到针下则胀，血分之病邪到针下则痛，皆当用泻针手法。痛者针稍深入营分，胀者针稍浅在卫分。如胀而且痛，则先深而后浅，并泻之。









[2]



 

和营、调卫：营行脉中，卫行脉外。营有余而沉潜于内者，则濡筋骨，利关节；卫有余而散出于外者，温分肉，充皮肤，肥腠理，司开阖。故和营之针，须深入









[3]



 

精专之营：一日一夜，一周于身，独行于经隧，不与卫气相偕行，乃胃中谷气之精。上注肺脉，化而为血，以奉生身，莫贵于此，独得行于经隧，名曰精专之营。









[4]



 

四末、四关：四末，两手、两足之指端也。天为阳，地为阴。阳受气于四末，天之雨露注于草木，从枝叶而入于根本；天之生气注于人，从手足四肢之指井而入于两肘两腘，与人身脏腑之气合和，故曰所出为井、所入为合。四关者，两肘、两腋、两髀、两腘之要道也。天之六元，地之五味，生气、谷气，与人身真气合和。故两肘、两腘，名曰合穴。盖天、地、人三才，合和而为一也。如天地六元五味，有偏甚偏衰，能病人者，则两肘、两腋、两髀、两腘闭门不纳，故称四关。然男女左右强弱不同，如脏气偏损，邪气干于一隅，或左或右，则四关失守。偏风历节，左右不同，细分之，名曰八虚也。




责任编辑 张钢钢

书籍设计 周伟伟

六、委中（合穴）














足少阴肾经五腧穴










一、涌泉（井穴）


















二、然谷（荥穴）


















三、太溪（输穴）


















四、复溜（经穴）


















五、阴谷（合穴）














手厥阴心包络五腧穴










一、中冲（井穴）


















二、劳宫（荥穴）


















三、大陵（输穴）


















四、间使（经穴）


















五、曲泽（合穴）














手少阳三焦六腧穴










一、关冲（井穴）


















二、液门（荥穴）


















三、中渚（输穴）


















四、阳池（原穴）


















五、支沟（经穴）


















六、天井（合穴）














足少阳胆经六腧穴










一、窍阴（井穴）


















二、侠溪（荥穴）


















三、临泣（输穴）


















四、丘墟（原穴）


















五、阳辅（经穴）


















六、阳陵泉（合穴）














足厥阴肝经五输穴










一、大敦（井穴）


















二、行间（荥穴）


















三、太冲（输穴）


















四、中封（经穴）


















五、曲泉（合穴）














十二别络










一、列缺


















二、偏历


















三、丰隆


















四、公孙


















五、通里


















六、支正


















七、飞扬


















八、大钟


















九、内关


















十、外关


















十一、光明


















十二、蠡沟














手三阳足下合穴










一、巨虚上廉（手阳明下合穴）


















二、巨虚下廉（手太阳下合穴）


















三、委阳（手少阳下合穴）













下 卷 五脏五腧、六腑六腧说难




终始根结






补泻手法










一、男子午前


















二、男子午后


















三、午前泻针手法男女不同


















四、午前补针手法男女不同


















五、午后泻针手法男女不同


















六、午后补针手法男女不同














寒热手法






升降手法










一、五脏脏气上升之法


















二、五脏脏气下降之法














卧针迎随手法






进针手法






催气手法






调和营卫手法






用针脉法






针效






针害






针灸禁忌










一、十二禁针


















二、忌灸者八穴②


















三、妊妇忌针者二穴③














经正六合






医案七则






本输穴即景诗十二首










渔翁（咏手太阴肺五腧穴）


















夜色（咏手阳明大肠六腧穴）


















秋风（咏足阳明胃六腧穴）


















野寺（咏足太阴脾五腧穴）


















班师（咏手少阴心五腧穴）


















观涨（咏手太阳小肠六腧穴）


















茅亭（咏足太阳膀胱六腧穴）


















远眺（咏足少阴肾五腧穴）


















秋雁（咏手厥阴心包络五腧穴）


















咏蝶（咏手少阳三焦六腧穴）


















别恨（咏足少阳胆六腧穴）


















春游（咏足厥阴肝五腧穴）














附 子午流注环周图










第一环 十干主日


















第二环 腧穴流注。


















第三环 干支定时。


















第四环 同宗错落。

